
Godina zakasnjelog novog početka
Sa ovom 2015. godinom, bar jedno je sasvim izvjesno: sa 

njom će na svoje doći i optimisti i pesimisti. 
Iz bosanskohercegovačkog iskustva i perspektive, pesimi-

zam je lako razumjeti: 2014. godina, bila je već osma otkako 
je s odbacivanjem „aprilskog paketa“ reformi sračunatih na 
postepeno jačanje države, Bosna i Hercegovina zaustavljena 
– pa i nazadovala – u projektu približavanja Evropskoj Uniji 
i NATO-u. 2014. godina u tome je bila gora i od prethodne 
a čak ni to što su u njoj održani izbori, od kojih se svuda u 
demokratskom svijetu očekuju promjene, ni gotovo tri mjese-
ca nakon izbora još nije 
dovelo do uspostave 
nove vlasti koja će pre-
uzeti odgovornost za 
euroatlantski put.

Tu negdje nalazi se i 
makar i negativna klica 
optimizma: gore goto-
vo i da ne može biti.

Pozitivni potica-
ji došli su i iz same 
Evrope: počeli su s 
objavljivanjem njemač-
ko-britanske inicijative 
početkom novembra 
kojom se od novoiza-
branih vlasti traže eko-
nomske i socijalne re-
forme koje će potaći 
rast i zapošljavanje a zauzvrat se nudi aktiviranje sporazuma 
o stabilizaciji i pridruženju čime će se Bosni i Hercegovini 
otvoriti pristup evropskim fondovima. Za razliku od ranijih 
međunarodnih poticaja reformama, ovog puta su dvije uticaj-
ne članice Unije u vrlo kratkom roku iza tog projekta okupile 
i preostalih 26 članica: to je ozvaničeno u vidu zajedničkog 
saopštenja ministara spoljnih poslova EU od 15. decembra u 
kojem se od novoizabranih vlasti u Bosni i Hercegovini traži 
„neopoziva pismena obaveza“ da preduzmu reforme potreb-
ne u procesu pridruženja Uniji, a zauzvrat im se nudi aktivi-
ranje sporazuma o stabilizaciji i pridruženju. 

U tom novom evropskom pristupu nov je i red prioriteta: 
insistira se najprije na socio-ekonomskim reformama usmje-
renim na rast i zapošljavanje, vladavinu zakona i odgovornu 
vlast i na funkcionalan mehanizam koordinacija unutar ze-
mlje u ispunjavanju uslova za približavanje Evropi.

U skeptičnijim – ili ciničnijim – ocjenama nove evropske ini-
cijative naglašava se kako ova promjena prioriteta, u kojima 
se rast i zapošljavanje stavljaju ispred ustavne ravnopravno-
sti manjina simbolizovane u presudi Sejdić-Finci, znači po-
tiskivanje u drugi plan evropske vrijednosti ravnopravnosti 
građana. Iako dvodecenijsko iskustvo s evropskim učešćem 
u rješavanju „bosanskohercegovačkog pitanja“ nalaže i zdrav 
skepticizam u samom saopštenju evropskih šefova diploma-

tije izričito se kaže: „Kad bude tražio mišljenje (Evropske) 
Komisije o zahtjevu za članstvo (BiH), Savjet (ministara) će 
tražiti od Komisije da posveti posebnu pažnju provođenju 
presude u slučaju Sejdić-Finci“. Dakle – to ostaje kriterij bo-
sanskohercegovačke eurokompatibilnosti.

Iz optimističnijeg ugla, očekivanja da Nova godina dono-
si i nešto novo i bolje u ovom evropskom pristupu novo je 
prije svega prećutno priznanje kako ranija politika očekivanja 
sa strane da sami Bosanci i Hercegovci „preuzmu vlasništvo“ 
nad projektom i da se „među sobom dogovore“ – bez aktiv-

nog učešća i poticaja 
međunarodnih partne-
ra – jednostavno nije 
davala rezultate i da je 
vodila samo produblji-
vanju krize i osjećaja 
besperspektivnosti. 
Otud sada naglašeni 
angažman Evropske 
Unije, oličen u ličnom 
aktivizmu nove šefice 
evropske diplomatije i 
naglašavanje da nova 
evropska inicijativa 
uživa i punu podršku 
i angažman Sjedinjenih 
Država.

Koliko god nova 
evropska inicijativa 

bila dobrodošla, pa i neophodna, za obnovu bosanskoherce-
govačkih proevropskih reformi, izvjesno je da bilo kakav po-
mak zavisi od toga koliko će novoizabrane vlasti – i nakon 
što se „napismeno“ obavežu na to - zaista prionuti na projekt 
ubrzanog rasta i zapošljavanja, suzbijanja korupcije i unap-
ređenje funkcionalnosti u koordinaciji proevropskih reformi. 
Na takvo šta, čak i više od evropskih zahtjeva, obavezuje ih 
prošlogodišnja februarska eskalacija nezadovoljstva građana: 
oni će o vlasti suditi ne prema svečano preuzetim i potpisa-
nim obavezama nego po tome koliko se i kako se to osjeća u 
svakodnevnom životu.

Za razliku od ranijih godina, nova vlast neće moći tražiti 
utočište u nacionalističkim obećanjima ni „stopostotne Bosne 
i Hercegovine“ ni „otcjepljenja Republike Srpske“ – jer za ta-
kvo šta nema nikakvog međunarodnog razumijevanja ni po-
drške – i sve će se i pred domaćom javnošću i pred međuna-
rodnim partnerima mjeriti isključivo kriterijima ekonomskog 
rasta, zapošljavanja i funkcionalnosti nove vlasti.

U tome značajan doprinos mogu dati i najbliži susjedi. Hr-
vatska je, kao najmlađa članica Unije, već postala zagovornik 
evropske perspektive i Bosne i Hercegovine i šireg balkan-
skog susjedstva, a Srbija će – sa svakim novim korakom u 
ispunjavanju vlastitih evropskih aspiracija – sve više biti ci-
jenjena i po tome kako se odnosi prema bosanskohercegovač-

kim perspektivama. Sa iskustvom iz proteklih godina, poruka 
nakon posjete predsjedavajućeg Predsjedništva BiH Mladena 
Ivanića Beogradu kako Srbija podržava „stabilnu i dejtonsku 
Bosnu i Hercegovinu“ mogla bi, kad bi se ocjenjivala izvan 
uglavnom pozitivnog konteksta ukupnih beogradskih raz-
govora, biti tumačena i kao potencijalno paralizirajuća u po-
kušaju povratka na evropski put: očito je, naime, da će se u 
ispunjavanju evropskih standarda funkcionalne vlasti morati 
prevazilaziti i neke nesavršenosti dejtonskog sporazuma ne 
narušavajući njime garantovanu ravnopravnost naroda, enti-
teta – i građana.

Kemal Kurspahić
Radio Slobodna Evropa

Bosna i Hercegovina je jedina zemlja koja je izgubila 
cijelo desetljeće u nemogućnosti promjene starog na-

slijeđa u vođenju politika, obnove ratom uništene ekonomije 
kao i pokretanja proizvodnje u privatizacijom uništenim pre-
duzećima, upozorava se, između ostalog, u analizi Europske 
inicijative za stabilnost (ESI) u kojoj su pobrojani ključni 
razlozi zbog kojih BiH tapka u mraku, siromaštvu i nezapo-
slenosti i koja je, po priznanju samih autora, reizdanje izvje-
štaja koje je objavljeno još 2004. godine.

 Naime, u analizi se zaključuje kako demonstracije u fe-
bruaru nisu promijenili BiH, način vođenja debate o ekonomi-
ji, rast novih snaga ili pak postojeće legislative te kako najveći 
izazov u 2015. godini predstavlja primjena realnih reformi i 
odustajanje od iluzija koje već dugi niz godina hrane političke 
elite. BiH je stoga jedina zemlja u jugoistočnoj Europi za koju 
se može ponoviti izvještaj od prije deset godina i u kojem se 
konstatuje kako BiH nije uspjela položiti ispit u tranzicijskom 
razdoblju.

Građani neangažirani
Fundamentalni problem naše zemlje je razočaranje u po-

stratni ekonomski oporavak pri čemu se glavna uporišta do-
maće industrije nisu uspjela dići iz pepela; drvna, tekstilna, 

vojna i hemijska industrija na najnižim su granama, dok je 
poljoprivredna proizvodnja i dalje ograničena.

Istovremeno, ključ rješenja problema koji se ogleda u 
nemogućnosti vlasti upravljati prirodnim resursima, voditi 
socijalnu politiku i iskorištavati edukacijske potencijale, ne-
moguće je pronaći zbog činjenice da bh. građani i interesne 
skupine nisu angažirani u procesu uticaja na rad vlada na 
svim nivoima.

Nema odgovornosti
BiH je prošla kroz teško razdoblje u kojem je zabilježen 

kolaps industrijskog društva bez izgradnje nove ekonomije u 
kojoj bi privatni sektor trebao rasti. Posljedice takvog stanja su 
ogromna nezaposlenost, pogoršavanje siromaštva i ekonom-
ska nesigurnost, a da stvar bude gora, vlade nisu uspjele osi-
gurati funkcioniranje osnovnih servisa, što prijeti financijskoj 
stabilnosti cijele države.

U vremenu nakon rata fokus je uglavnom bio na izgrad-
nji mira i demilitarizaciji zemlje, međutim, ubrzo su ekonom-
ski i socijalni problemi izbili na površinu kao ključni izazov. 
Pri tom, ESI u svojoj analizi ističe kako je problem s kojim se 
susreću vlade na različitim nivoima, uprkos razlikama u ure-

IZGUBLJENO DESETLJEĆE: 

Vlade ne znaju šta im se događa u državi

đenju, isti te kako postoji jasan kontinuitet između vlada biv-
še Jugoslavije i sadašnjih vlada u BiH.

Naime, vlade u našoj zemlji, upozoravaju u ESI-ju, ne 
uspijevaju pronaći adekvatan odgovor na socijalno-ekonom-
ski krizu, a njihove osnovne karakteristike imaju korijen u 
socijalizmu, a jedna od ključnih je nedostatak demokratske 
odgovornosti u političkoj sferi, pri čemu je uloga nevladinog 
sektora i građana u procesu komunikacije s vlašću svedena 
na minimum. BiH se danas suočava sa sličnim izazovima po-
put ovisnosti o stranim kreditima i konstantom toku vanjskog 
kapitala, pri čemu se u analizi primjećuje kako političke elite 
nakon rata nisu uspjele privatizacijskim procesima dignuti na 
noge niz industrijskih giganata, dok građani s druge strane 
kako kroz interesne skupine, tako i kroz stranke ne uspijevaju 
uticati na rad vlada u skladu sa svojim potrebama.

Neutemeljen optimizam
Desetljeća tehnokratskog rasta uz pasivnu populaciju 

ostavila su snažno naslijeđe, ističe se u analizi te napominje 
kako je posljedica toga činjenica da vlade u BiH danas rade 
bez solidne baze informacija o tome šta se zapravo događa 
u društvu. Drugim riječima, javne institucije u BiH su u in-
formacijskom vakuumu, odsječene od socijalnih skupina 
kojima bi trebale služiti, dok moderne zapadne demokratije 
traže interakciju na dnevnoj bazi kroz koju interesne skupine 
mogu “natjerati” vlast da radi u pravcu ekonomskog oporav-
ka. S druge strane, kao jedna od grešaka u postratnoj BiH je, 
smatraju u ESI-ju, loša procjena kako će bh. ekonomija vrlo 
brzo proći razdoblje tranzicije te se oporaviti od rata i vratiti 
na standard kakav je bio prije. Pri tom je, navode, i najcrnji 
scenarij Svjetske banke za BiH bio preoptimističan. Umjesto 

toga, kompanije u BiH su tonule dublje u dugovanja u trenut-
ku ulaska u proces privatizacije, što je dovelo do toga da nije 
bilo ozbiljnih investitora.

Loša privatizacija
Većina kompanija prodana je kroz kompleksan sistem 

vaučera, a u stvarnosti pružanje mogućnosti građanima da 
imaju udio u tim kompanijama u mnogim je slučajevima 
imalo negativnu imovinsku vrijednost. Nije uložen napor u 
restrukturiranje kompanija prije nego što su prodane, niti je 
uspostavljen sistem privatizacije kroz likvidaciju. Ovakav si-
stem nije privukao novi kapital niti menadžere sposobne po-
krenuti stvari naprijed.

Kao prvi korak u rješenju problema s kojima se BiH suo-
čava u ESI-ju predlažu promjenu osnove političkog djelovanje 
i otvaranje rasprave o tomu što se događa u bh. gospodarstvu 
i društvu, počevši od svakog sela pojedinačno, pa do makroe-
konomije. 

S druge strane, građani moraju tražiti od svojih vlada od-
govor i reakciju na probleme s kojima se suočavaju, dok in-
teresne skupine trebaju početi vjerovati kako mogu mijenjati 
stvari. Najvažnija je, pak, zaključuje se u analizi, potreba da 
društvo, a posebno političke elite odbace autoritativni izazov 
zaostao iz predratnog sustava.

Jačanje jaza
Istovremeno, dok je industrija propadala, javni sektor je 

i dalje rastao te se, upozoravaju u analizi, stvarao sve veći jaz 
između plata javnog sektora i ostatka ekonomije i što samo po 
sebi znači da će se BiH suočiti s ozbiljnim političkim proble-
mima ukoliko ne krene na reformu same administracije.

Bosna i Hercegovina je u godini iza nas, gledano iz 
ugla Brisela, probudila nove nade. Uz svijest o mo-

gućoj sopstvenoj naivnosti u Evropskoj uniji očekuju da bi 
BiH ovoga puta mogla prihvatiti ponovo pruženu ruku.

Kada su evrointegracije u pitanju, BiH je godinu iza nas 
počela baš kako je završila i prethodnu - razočaravajuće. Bo-
sanskohercegovački političari su već na samom početku 2014. 
godine pokazali da su uzaludni bili svi prozivi iz Brisela na 
„buđenje“, „odrastanje“ i „uozbiljavanje“. Poslije još jednog u 
nizu neuspjelih sastanaka i nebrojanih sati razgovora sa bh. li-
derima komesar za proširenje Štefan File je u februaru najavio 
da se povlači iz pregovora o primjeni presude u slučaju Sejdić 
i Finci. Još jedan u nizu neuspjeha bh. političara da se dogo-
vore oko pitanja koje je predstavljalo “ključ“ za dalji napredak 
došao je u trenutku kada su širom BiH građani na ulicama 
iskazivali nezadovoljstvo zbog katastrofalne ekonomske situ-
acije u zemlji i jedne od najviših stopa nezaposlenosti u Evro-
pi. Činilo se tada da se BiH iz perioda stagnacije pokrenula, 
ali putem u pogrešnom pravcu.

„Situacija je bila loša, ali sada je još teža“, izjavio je kra-
jem februara predsjednik Odbora Evropskog parlamenta (EP) 
za saradnju sa jugoistočnom Evropom, Edvard Kukan: „Mi-
slim da će biti još pokušaja od strane EU da pomogne bh. po-
litičarima, a i Brisel je frustriran jer jednostavno ne znamo šta 

da uradimo kako bismo ih ubijedili da se ponašaju kao držav-
nici i lideri koji su, na prvom mjestu, odgovorni prema svojoj 
zemlji i narodu.“

 Ketrin Ešton je pozvala bh. političare da se odmaknu od 
etničkih podijela i počnu baviti interesima građana
Tu poruku ubrzo je u BiH lično donijela šefica evropske 

diplomatije Ketrin Ešton. Ona je iz Sarajeva pozvala bh. politi-
čare da se odmaknu od etničkih podjela i da počnu da se bave 
interesima svih svojih građana, obećavši podršku EU politici 
koja vodi ostvarivanju boljeg života stanovnika BiH.

Za napredak BiH je dobila ocjenu „nula“
Suočene sa činjenicom da u BiH svaki peti stanovnik živi 

u siromaštvu, a da je put naprijed, odnosno prelazak zemlje 
preko mosta „od Dejtona ka Briselu“ potpuno blokiran, čla-
nice EU tokom 2014. godine razmatrale su mogućnosti nove 
strategije prema BiH. U Briselu su se tako prvo iz Zagreba i 
Ljubljane, a tokom godine i iz Berlina i Londona, mogla čuti 
upozorenja i prijedlozi da bi „kamen spoticanja“ u vidu pri-
mjene presude Sejdić i Finici trebalo, bar u ovom trenutku, 
ostaviti po strani i fokusirati se na druge reforme, gdje je na-
predak moguć, ali i neophodan, kao što je ekonomska situaci-
ja i bazični koordinacioni mehanizam sa EU.

Međutim, pokretanje nove evropske inicijative prema 
BiH u velikoj mjeri bilo je odloženo, kako zbog evropskih tako 
i zbog izbora u BiH. U jesen 2014. godine BiH je dobila još jed-

Evropska BiH: 
Od velikog razočaranja do nove nade

nu neprolaznu ocjenu kada je riječ o procesu evrointegracija. 

Redovni izvještaj Evropske komsije ukazivao je na činje-
nicu da je BiH napravila „nulu“ napretka na svom evropskom 
putu. Na prvom mjestu kritikovan je nedostatak političke vo-
lje u zemlji u cilju sprovođenja neophodnih reformi. Naglaša-
vajući da je za zemlju “kritično važno” da uspostavi efikasnu 
koordinaciju kako bi odgovorila na urgentne društveno-eko-
nomske reforme, odlazeći komesar za proširenje Štefan File je 
poslije izbora u BiH pozvao na što brže formiranje svih nivoa 
vlasti. “Samo novi politički zamah može da pokrene zemlju 
na putu evrointegracija“, bila je posljednja poruka koju je File 
poslao BiH sa mjesta komesara za proširenje.

Novi početak?
Izbori u BiH, kao i izbor nove šefice diplomatije EU Fede-

rike Mogerini i novog komesara za pregovore o proširenju Jo-

hanesa Hana, prema ocjeni Brisela, stvorili su uslove za novi i 
tako potreban „vjetar u leđa“ evrointegracijama BiH. 

Visoka evropska predstavnica za spoljnu politiku i be-

zbjednost EU odmah po stupanju na dužnost ocijenila je da je 
od zemalja u procesu evrointegracija situacija u BiH „najhit-
nija za rješavanje“. Već na prvom Savjetu ministara spoljnih 
poslova EU pod njenim predsjedavanjem razmatrala se nova 
evropska strategija za BiH. Mjesec dana kasnije šefovi evrop-
skih diplomatija usvojili su „novi redoslijed starih koraka“ 
koji bi BiH trebalo da pokrenu iz evrointegracionog ćorsoka-
ka. Pitanje primjene presude Sejdić-Finci je sa umjesto neka-
dašnjeg preduslova za početak nastavka evropskog puta BiH 
postalo dio tog procesa, a EU je od novoizabranih političkih 
lidera i institucija u BiH zatražila potpisivanje dokumenta ko-
jim bi se obavezali na ispunjavanje reformi.

Ocijenivši da su bh. političari „prepoznali da je došlo vri-
jeme za posao“, komesar Johanes Han poručuje da je „nova 
situacija“ otvorila mogućnost za primjenu nove strategije: 
„Ovom strategijom ne napuštamo niti jedan od dosadašnjih 
uslova, već samo pravimo novi redoslijed koraka. Istovreme-
no, ojačaćemo i vezu između naše finansijske pomoći BiH i 
sprovedenih reformi u zemlji. Novac koji BiH dobija je znača-
jan i daje za pravo međunarodnoj zajednici da očekuje nešto 
zauzvrat.“

U EU sada očekuju da bi do početka februara 2015. go-
dine ključni politički igrači trebalo da stave svoj potpis na 
dokument koji bi trebalo da postane dio programa bh. vlade. 
U Briselu kažu da su potpuno svjesni činjenice da su i ranije 
postojali dokumenti i potpisi koji su ostali samo „mrtvo slovo 
na papiru“, ali isto tako dodaju da se nadaju da su i u BiH 
svjesni da bi ovo mogla biti posljednja šansa koja se ne smije 
propustiti.

Ocijenivši da su bh. političari „prepoznali da je 
došlo vrijeme za posao“, komesar Johanes Han po-
ručuje da je „nova situacija“ otvorila mogućnost za 
primjenu nove strategije: „Ovom strategijom ne na-
puštamo niti jedan od dosadašnjih uslova, već samo 
pravimo novi redoslijed koraka.

Privatnici u problemima – bez brzih reformi, 
očekuje nas propast privrede!

Bosna i Hercegovina ima relativno slab privatni sektor 
i ozbiljne poteškoće u privlačenju investitora. Bolji 

zakoni i pravila su nam prijeko potrebni kako bi se zaštitili 
ulagači, uključujući i korporativno upravljanje, jačanje prak-
se upravljanja rizicima, a samim time i poboljšao pristup 
finansiranju, i to posebno za nove firme. Iz Evropske unije 
konstatno stižu upozorenja da bh.vlasti trebaju hitno raditi 
na ubrzanju reformi potrebnih za jačanje okvira za rješava-
nje nelikvidnosti, poticanje privatizacije i novih poslova.

Duljko Hasić, ekonomski analitičar u Vanjskotrgovinskoj 
komori Bosne i Hercegovine kazao nam je da podaci o ekstre-
mno niskim inostranim investicijama u 2013. i u 2014.godini 
dovoljno govore o tome koliko trebamo biti zabrinuti.

On ističe da je dramatičan pad stranih investicija rezultat 
prvenstveno neuspješne ekonomske politike bh. vlasti, jer se 
ne popravlja poslovno okruženje.

 - Investitori u BiH, kako strani tako i domaći, se već duže 
vrijeme suočavaju sa vrlo ozbiljnim izazovima u poslovnoj 
klimi zbog nedosljednosti u propisima i primjeni brojnih ad-
ministrativnih procedura na raznim nivoima vlasti, ekonom-
skih, pravnih, političkih i ostalih podijeljenosti što izaziva 
negativan efekat na dugoročni održivi razvoj naše zemlje. 
Također, prepreke u poslovanju u BiH su neefikasnost držav-
ne uprave, netransparentnost javnih nabavki, korupcija kao i 

pravna nesigurnost – kazao je Hasić.

On je istakao da BiH treba stabilan i predvidiv zakonski 
okvir, usaglašene domaće propise s EU propisima, efikasno 
sudstvo, efikasniji stečajni okvir, efikasan mehanizam imple-
mentacije propisa, bolji pristup finansiranju, efikasnije korpo-
rativno upravljanje.

- Brze i efikasne ekonomske i struktukturalne reforme, 
uvažavajući glas poslovne zajednice u kreiranju propisa i bo-
ljeg poslovnog ambijenta može biti signal za promjenu imidža 
u pozitivnom smjeru. Domaća mala i srednja preduzeća su 
jako bitna za privlačenje više stranih ulaganja, jer te investi-
cije, posebno ako su kvalitetne i sofisticirane, traže i mrežu 
lokalnih dobavljača, a toga manjka u BiH zato što firme nisu 
likvidne, nemaju iskustva, nemaju standarde – objašnjava Ha-
sić.

Prema njegovim riječima, domaća preduzeća možda ne-
maju mogućnosti za poslovanje kao strane kompanije, ali 
mogu da rade na tržištu regiona ili u privrednim granama kao 
što su poljoprivreda, metalska, drvoprerađivačka industrija, 
pri čemu je važno da ne ostanu izvoznici sirovina i poluproi-
zvoda već da povećavaju dodanu vrijednost proizvodnje.

- Važno je da Zakon o radu bude u skladu sa evropskim 
propisima i malo liberalniji da bi poboljšao mogućnosti za 

zapošljavanje u domaćim i stranim firmama, kao i da se una-
pređuje kvalitet radne snage, jer ima puno nezaposlenih, ali 
istovremeno nedostaju stručnjaci u nekim oblastima – naveo 
je Hasić.

Birokracija s kojom se investitori suočavaju u BiH, dodaje 
on, jednostavno spriječava normalan protok privrednih ak-
tivnosti, investicija, ostvarenje definiranih rokova i povratak 
kapitala.

- Potrebno je, između ostalog, izvršiti harmonizaciju po-
reznih propisa na nivou države, smanjiti porezna optereće-
nja, parafiskalne namete i broj administrativnih procedura za 
plaćanje poreza, pojednostaviti postupke i skratiti rokove za 
dobijanje ekoloških i građevinskih dozvola, modernizirati za-
konodavstvo iz područja energetske efikasnosti i obnovljivih 
izvora energije, uspostaviti jedinstven pravni režim u područ-
ju koncesija, te ubrzati sudske procedure – dodao je Hasić.

Alija Remzo Bakšić, direktor Asocijacije poslodavaca u 
BiH, smatra da je  odnos zaposlenih u privatnom i javnom 
sektoru nepovoljan.

 - Privatni sektor  ima jako puno problema zato što je u 
odnosu na javni,a od strane države, stavljen u diskriminira-
jući položaj. Privatne kompanije kad se nađu u problemima, 
Porezna uprava odmah pristupa blokadi računa, pokreću se 
procesi, naplate, a s druge strane kod javnog sektora i kod 
preduzeća koja su u državnom vlasništvu obavlja se repro-
gramiranje obaveza, smanjena osnovica za obračunavanje po-
reza, opraštanje ili otpis dugova – kazao je Remzo Bakšić.

Posebno je istakao kapital, koji je na bh. tržištu veoma 
visok,je nedostupan, da bi domaće privatne kompanije mogle 
da se razvijaju dinamičnijim tempom, što bi na određen način 

popravilo poziciju cijele naše ekonomije.

 - Kada se radi o pokretanju  novih biznisa, kad se radi 
o malim i srednjim preduzećima,  tu bi trebalo napraviti 
fiskalnu politiku na takav način da se malim kompanija-
ma u prvim godinama  napravi jedna progresivna fiskalna 
skala, da se krene sa nekim nižim stopama. Na taj način bi 
im omogućili da za jedan vremenski period, ne duži od pet 
godina stanu na nogu i mogu konkurisati većim kopmani-
jama – naveo je Remzo Bakšić.

 Prema njegovim riječima ljudi u privatnom sektoru 
snalaze se na osnovu svojih ličnih procjena, jer ne postoje 
strategije niti analize.

- Kod nas ima i dosta potencijala u prehrambenoj in-
dustriji, ali ono zaista mora imati veću podršku od države, 
na način da se stabilizira, da sve svoje prirodne i ljudske 
resurse iskoristi i zaposli – dodao je Remzo Bakšić.

Tonćo Barbarić, direktor kompanije “Feal” iz Širokog 
Brijega smatra da je prije svega potrebno stvoriti novi am-
bijent u privatnim sektorima i u ukupnoj privredi kako bi 
ona pravilno funkcionirala.

- Glavni problem jeste taj što inostrani kupci nemaju 
povjerenja u firme koje dolaze sa ovih prostora, bez obzira 
kakve one bile, privatne ili društvene. Potrebno je promi-
jeniti ambijent i razvijati samopouzdanje kako bi firme iz 
BiH mogle konkurirati ostalim firmama u Evropskoj Uniji 
– kazao je Barbarić.

On dodaje da bi mediji i sve institucije koje su asocija-
cije privrede trebali afirmirati firme koje imaju izvoz i pro-
izvod, a sve s ciljem sticanja jačeg samopouzdanja. Kako 

kaže,da strani kupci i partneri vide da se na ovim prostorima 
može uspješno poslovati.

- Kada se neko opredjeli da investira za nešto u BiH, on to 
radi isključivo iz interesa a ne zato što to voli. U tom slučaju 
ne smije biti administrativnih prepreka i investitor mora ima-
ti dobre uvjete za to, povoljnu cijenu radne snage, energije...
Ako mu se to ne obezbijedi, on će naći bolju ponudu u oko-
lišu, a kapital, naravno, ide gdje mu je ugodnije – naglašava 
Barbarić.

Mnogi poslodavci smatraju da vlasti trebaju hitno raditi 
na ubrzanju reformi za poticanje privatizacije i novih poslova 
kroz formiranje boljih zakona i pravila.

Zakoni su u jednom dijelu korigirani, tako da su date 
određene beneficije za ostvarenje dobiti u jednom periodu, ali 
prema mišljenju Barbarića, to je još uvijek nedovoljno.

- S jedne strane, kada se gleda cijena kapitala u drugim dr-
žavama, a naročito u EU, u odnosu na cijenu kapitala na ovim 
prostorima, onda smo mi u totalno nepovoljnom položaju i 
to je jedan od bitnih faktora koji otežavaju razvoj privatnog 
sektora u BiH. Sve je vezano za proces stvaranja boljih uvjeta 
koji zavisi i od nas koji radimo, od proizvoda koje izvozimo, 
od uposlenika i kooperanata s kojima surađujemo – ističe 
Barbarić, koji naglašava da bi se firme iz BiH trebale staviti 
u konkurentski položaj sa sličnim firmama i proizvodima u 
Evropi, jer se na taj način pronalaze nedostaci i načini njiho-
vog korigiranja.

Iako je Barbarić skeptičan kada su u pitanju aktivnosti vla-
sti koje bi mogle podstaći jačanje privatnog sektora, kaže da je 
uvjeren da će se situacija popravljati u budućnosti.

- Vlast je izgleda sama sebi dovoljna, tako da je vrlo teško 
očekivati neke reforme od njenih predstavnika, a s druge stra-
ne, asocijacije koje su veza između privrede i vlasti su dobro 
otuđene od stvarnih potreba.Ma koliko god bila negativna 
situacija i ma koliko god opadao odnosno stagnirao privatni 
sektor u BiH, tako i neke vitalne firme koje su se osposobile 
radeći  na ovim prostorima,uspješno konkuriraju firmama i 
proizvodima u Njemačkoj, Austriji ili Švicarskoj. Dakle, po-
kazuju se kao dobre firme na međunarodnoj utakmici što je 

itekako pozitivno za razvoj privatnog sektora u BiH – zaklju-
čio je Barbarić.

Prema mišljenju Siniše Vukelića, novinara i urednika por-
tala Capital.ba, izuzetno nestabilna politička situacija na ni-
vou entiteta, kantona i cijele BiH je velika prijetnja razvoju 
privatnog sektora i privlačenju stranih ivestitora u državu, 
bez obzira što imamo niske poreze i druge finansijske pogod-
nosti.

- Investitori se plaše. Ozbiljni investitori koji imaju dugo-
ročne planove da djeluju na jednom prostoru, ne mogu pri-
hvatiti činjenicu  da se u našoj državi zakoni brzo mijenjaju 
čak i ako idu u njihovu korist. Zbog toga oni ne mogu plani-
rati projektovanje prihoda i rashoda  u dužem vremenskom 
periodu na prostoru naše zemlje – kazao je Vukelić.

On dodaje da su katastrofalno loše privatizovane, spore, 
glomazne i preskupe administracija i birokratija također ve-
liki problem za ulagače. Tome svjedoče različiti propisi i ad-
sministrativno parafiskalni nameti na svakom nivou vlasti.

- Propisi u Federaciji BiH i u RS-u na različite načine regu-
lišu određene oblasti. Različiti državni, entitetski ili općinski 
organi različito tumače takve propise i čak i u najboljoj mjeri, 
ukoliko želite da poslujete u skladu sa zakonom, nećete dobiti 
tačan odgovor kako treba da ih provodite – naglašava Vuke-
lić.

Kako kaže, privredi su potrebni zakoni koji će se poštovati 
te bolje i stabilnije uređenje sistema javnih nabavki. Kada je u 
pitanju budućnost privatnog sektora u BiH, Vukelić ističe da 
je pesimista i da ne vidi da će se situacija popraviti.

- Ambijent koji su stvorili političari doveo je privatni sek-
tor u izuzetno tešku situaciju. Hiljade mladih koji su svojim 
trudom i radom nešto ostvarili uglavnom budu osuđivani 
prije nego pohvaljeni na našim prostorima, a sve zbog toga 
što se kod nas poštenje poistovjećuje sa siromaštvom. Ako ste 
bogati, onda vas ljudi jednostavno ne podržavaju jer ne shva-
taju da postoji neko ko se više trudi, radi i rizikuje – zaklju-
čio je Vukelić, koji dodaje da bi se u bh školama već na nivou 
osnovnog obrazovanja trebali uvesti predmeti o trgovanju na 
berzama, o poslovanju i poslovnoj etici.

Godina terora „Islamske države“

2014. godina ostat će zapamćena i po terorističkim pri-
jetnjama tzv. „Islamske države Iraka i Levanta“. BiH 

je prva zemlja zapadnog Balkana koja je preventivno djelo-
vala na ovu pojavu.

Kada su teroristi tzv. „Islamske države Iraka i Levanta“ 
(IDIL) zaprijetili da će se osvetiti državama međunarodne 
„antiterorističke koalicije“, među zemljama koje su ove pri-
jetnje ozbiljno shvatile bila je i BiH. BiH se, naime, našla na 
listi zemalja koje podržavaju napade međunarodnih snaga na 
teroriste IDIL-a, iako u institucijama ove zemlje još nije preci-
zirano šta to konkretno znači. Sigurnosne službe balkanskih 
zemalja ustanovile su da ekstremisti raznim kanalima odlaze 
na bliskoistočna ratišta, a provedene su i konkretne policijske 
akcije kako bi se suzbilo vrbovanje i regrutacija pretežno mla-
dih osoba za ratovanje na Bliskom istoku.

Prema nezvaničnim podacima iz BiH je u Siriju otišlo 
oko 200 muškaraca i žena kako bi se borili u redovima ek-
stremista, a najmanje 20 ih je poginulo. Preciznih podataka 
nema, ali se pretpostavlja da je između 100 i 200 kosovskih 
ekstremista, također, otišlo u Siriju i Irak te da ih je najmanje 
16 poginulo. Nije poznato koliko se srbijanskih državljana, 
uglavnom sa područja Sandžaka, pridružilo ekstremistima 
IDIL-a,ali nezvanični izvori pišu da je u Siriji poginulo najma-
nje pet ekstremista sa područja Sandžaka.Prema policijskim 
izvorima, bilo da je riječ o BiH, Kosovu ili Srbiji, osobe koje su 

se pridružile teroristima IDIL-a uglavnom su pripadale tzv. 
vehabijskom pokretu. Potvrđuju to i policijske akcije koje su 
provedene u BiH i na Kosovu, gdje je uhapšeno desetine pri-
padnika ovog pokreta. Među uhapšenima je i vehabijski vođa 
iz bh. gradića Bužima B.B. koji je osumnjičen za organiziranje 
i finansiranje odlazaka bh. državljanja na strana ratišta.

Projekt direktor sarajevskog Centra za sigurnosne stu-
dije Armin Kržalić kaže da je BiH prva u regionu djelovala 
preventivno po pitanju zabrane odlaska na strana ratišta kroz 
usvajanje izmjena Krivčnog zakona.

Represija i preventiva
„Opasnost regrutovanja mladića i djevojaka za strana ra-

tišta i dalje postoji. Ona se ne manifestira samo kroz mobiliza-
ciju mladića i djevojaka za ratišta na Bliskom istoku, već i kroz 
mobilizaciju za ratišta u Ukrajini. Očito da je ovaj problem do-
bio šire dimenzije i nije samo karakteritičan za našu zemlju, 
već je on uveliko prisutan u zemljama regiona (Srbiji, Crnoj 
Gori, Makedoniji, Albaniji, Kosovu), a i zemljama Evropske 
unije (EU). Zbog toga, ovaj problem zahtijeva originalan pri-
stup u rješavanju u kojem će učestovati gotovo svi društveni 
subjekti, a ne samo policija, tužiteljstva i sudovi. Pored sigur-
nosnog problema, ovo je i sociološki problem i zbog toga tre-
ba tražiti da država, kao i vjerske zajednice djeluju proaktivno 
i da razviju programe kojima će asimilirati ove pojedince u 
društvo. Za početak, mislim da bi bilo dovoljno obezbjediti 

humane i normalne uslove za život porodicama i osobama 
koje nastoje da se regrutuju“, kaže Kržalić.

Kržalić strahuje da bi „jednostran pristup“ sigurnosnih 
agencija mogao imati kontra-efekat. „Policijske akcije, poput 
akcije ‘Damask’, u kojoj je uhapšen i B. B., samo pogoršava-
ju situaciju i ostavljaju prostora da osobe koje su predmet 
takvih akcija dobiju još više na popularnosti. O tome nam 
svjedoči i akcija protiv Nusreta Imamovića i ostalih koja je 
vođena prije četiri godine, a rezultirala je povećanjem popu-
larnosti Imamovića. On je postao zvijezda i heroj, odnosno 
dobili smo novi motiv za mobilizaciju mladih ljudi u ove re-
dove“, ističe Kržalić.

Kržalić smatra da treba koristiti „preventivni pristup“. 
„Također, treba raditi na rehabilitaciji povratnika sa stranih 
ratišta. Rehabilitacija je dio rješenja, a represija dio proble-
ma i nešto što ide u korist zločinačkim ideologijama. Ovakva 
rješenja su već testirana i dala su dobre rezultate kako za za-
jednicu tako i za povratnike sa stranih ratišta“, kaže Kržalić.

Direktor Međunarodnog instituta za bliskoistočne i bal-
kanske studije (IFIMES) iz Ljubljane Zijad Bećirović kaže da 
se pričama o dobrovoljcima s Balkana koji ratuju za IDIL želi 
skrenuti pažnja sa aktualne teške političke, socijalne i eko-
nomske situacije.

Saradnja državnih i vjerskih institucija
„Potrebno je osigurati da represivni organi jednako 

obrađuju i druge negativne pojave, jer se može stvoriti ili se 
već stvara utisak da je represija usmjerena prema određenoj 

etničkoj i vjerskoj grupi. Neke zapadne zemlje, među kojima 
Velika Britanija, Francuska i Njemačka imaju mnogo više do-
brovoljaca u Iraku i Siriji, ali to nije jedini sigurnosni izazov 
tih zemalja. 

Kada je riječ o balkanskim državama, mislim da mnogo 
veću opasnost u regiji predstavljaju pojedinci koji su nepo-
sredno ili posredno sudjelovali u ratnim zločinima i koji sada 
žive i(ili) rade na području bivše Jugoslavije, ali i na prostori-
ma EU i Sjedinjenih država. Treba imati u vidu i činjenicu da 
sa balkanskih prostora u Legiju stranaca dobrovoljno odlazi 
na stotine mladića, koji se kasnije sa različitih ratišta vraćaju 
svojim kućama. Da li su i oni po povratku na ove prostore 
sigurnosna prijetnja? Sasvim sigurno, ništa veća od drugih sa 
kojima se suočavamo“, kaže Bećirović .On podsjeća da insti-
tucije države svim građanima moraju osigurati integraciju u 
društvo. „Kada su u pitanju osobe koje iz vjerskih ili sličnih 
motiva odlaze na strana ratišta, potrebno je uspostaviti sa-
radnju institucija države sa vjerskim institucijama i civilnim 
društvom koje bi zajedno trebale raditi na pomoći takvim oso-
bama. Represija i policijske akcije ne mogu zaustaviti odlazak 
mladića i djevojaka na strana ratišta. Sasvim sigurno saradnja 
u sigurnosnom sektoru je neophodna među državama regije, 
ali zakonska zabrana može biti mač sa dvije oštrice. Svi smo 
odgovorni za ovakve pojave, jer su one posljedica općeg sta-
nja u društvu, a to se društvo već skoro 30 godina nalazi u 
političkoj, ekonomskoj, moralnoj i svakoj drugoj krizi“, kaže 
Bećirović.

Bosanskohercegovački grafičar Salim Obralić, čija 
djela publika poznaje, voli i cijeni, izložbom “Slike 

i skulpture” obilježio je četrdeset godina rada na ALU Sara-
jevo.

Naime, ovaj prof. mr. prisutan je od 1974. na ovoj aka-
demiji, najprije kao asistent, a potom dugi niz godina i kao 
profesor. Iako je prvenstveno grafičar, modeluje u drvetu, ba-
kru... Ulje na platnu nije mu jedina tehnika, slika olovkom, 
forme dovedene do apstrakcije radi tušem i temperom... Tim 
povodom razgovarali smo s njim o prošlosti, sklonosti ka ge-
ometrizaciji, slikama bez ćoškova, ali i novim generacijama 
kreativaca koji tek osvajaju bh. likovnu scenu.   

• Da li je bilo lako preći put od rodnog Maglaja, preko 
Počitelja, grada kojem ste posvetili decenije života i slikar-
skog stvaranja, sve do Sarajeva gdje ste nedavno imali izlož-

bu kojom ste obilježili četrdeset godina rada na ALU Saraje-
vo? Naime, od 1974. prisutni ste na ovoj akademiji, najprije 
kao asistent, a potom dugi niz godina i kao profesor?

- Kada se čovjek okrene i vidi da je prošlo 40 godina 
rada, a neko ga pita je li bilo teško, zbunim se i ne znam šta 
odgovoriti. To je nekakav put - život koji jeste odabran, ali je 
na njega uticalo još štošta, neke druge sile i druge okolnosti. 
Ipak, to je sve život, prema tome začudim se sam i kažem - 
nije bilo teško. Šta da čovjek u ovim mojim godinama koji 40 
godina radi osim da pomisli kako je sve to brzo prošlo i ništa 
drugo. A kada me pitaju da li bih taj put ponovio, na to nikad 
ne mogu odgovoriti. To mi je fantastično.

• Imate mnogo studenata danas na Akademiji. Šta ih 
učite?

- Predajem studentima na prvoj i trećoj godini, a imam 

Intervju: Mr. Salim Obralić, grafičar:

Umjetnik s tragom iz zavičaja

reni medij, kako bi je mogli primijeniti u proširenom izrazu i 
drugim tehnikama. To je predmet koji smo posljednjih godina 
uveli na Akademiji i otvara mogućnosti grafičarima da mogu 
dodirnuti i skulpturu, slikarstvo, instalacije... Da se mogu slo-
bodno izraziti u svemu. Osigurava studentima da kada zavr-
še Akademiju i često nemaju presu ili štampu, jer Odsjek je 
skup i zahtjevan, onda se mogu izraziti u nekoj drugoj tehnici. 
Osim toga, osnažuje ih kao ličnosti i kreativce.

Veliki (ne)rad
• Koja je najsnažnija poruka koju upućujete studentima. 

Šta im najčešće ponavljate?
- Danas bi čovjek trebao ponavljati onaj stereotip: puno 

radite. Ali živimo u vremenu kad se sve manje radi i sve ma-
nje cijeni rad, znanje i zalaganje. Živimo u društvu u kojem je 
dominantan nerad i improvizacija. Veliki rad je nestao. Teško 
je to mladim ljudima preporučiti, jer kad se okrenu oko sebe 
vide veliki nerad. Uprkos svemu tome danas postoje ljudi, u 
umjetnosti naročito, koji su posvećeni radu.

• Dok su se vaše kolege okupljale oko savremenih toko-
va i organizirale Jugoslavenska dokumenta, Vi ste razvijali 
svoj stil kojem će ostati vjerni do danas?

- Uvijek sam bio svjestan sebe, porijekla i onog što no-
sim u sebi. Shvatao sam sebe kao umjetnika s tragom iz za-
vičaja, uz nastojanje da se to internacionalizuje, kako ne bi 

ostala lokalna umjetnost. Zbog toga je moj put nalaženja bio 
sporiji. Imao je crtu moje ličnosti, ali se vremenom definisao i 
uobličio. Išao sam s tim ciljem postepeno. Jugoslovenska do-
kumenta su prošla mimo mene, jer su to bila druga opredje-
ljenja, drugačije selekcije, drugačije međunarodne konfekcije. 
Uvijek je teško ako si individualac. Moraš pripadati jednom 
trendu. Ali ako si osoben, onda kažu: zavrnut, za tebe ne važi 
zakon gomile, zakon sličnog koji je uvijek jači.

• Gotovo minimalistički tretirani oblici jasno pokazuju 
Vašu sklonost ka geometrizaciji - tačnije, sklonost ka krugu. 
Da li se Vaše slikarstvo i skulptura razvijaju iz kruga i poči-
vaju na njemu?

- Krug je posljednjih dvadeset godina prisutan u mojim 
djelima. Nazirao se u maloj osobenosti, jer su mi na kvadrat-
noj ili pravougaonoj slici uvijek smetali ćoškovi. Uvijek sam 
komponovao sliku tako da ih zanemarim. Taj oblik slike izmi-
slila je kultura. Međutim, kad čovjek gleda, vidi kružno kao 
kroz neki lijevak. Dugo godina je trajao moj proces dok nisam 
prepoznao okruglu sliku. Pokušavajući da pejzaž ili predmet 
stavim u kružni oblik, nisam odustajao dok nisam potpuno 
iskružio sliku bez ćoškova. Sad kad pogledam unazad izgle-
da mi da je to bilo lagano dokučiti. Kud’ nisam prije, kažem 
sam sebi. Nazirao sam to u sebi, ali nisam imao dovoljno od-
lučnosti i hrabrosti da to napravim. To prepoznavanje i ge-
ometrizacija značenja oblika kruga dug je proces koji je kod 
mene dugo stajao dok ga nisam prisvojio i mogao u njemu 

nastaje s jedne tačke iz ateljea u ovom drevnom gradu: Nere-
tva odlazi prema moru i pravi adu, u pozadini su obale i brda. 
To je iskonski pejzaž nastanka. Neretva gradi i razara. U tome 
sam prepoznao krug.

Moja fascinacija krugom traje odavno. Sve je pokrenuo 
jedan stari sahan koji sam našao u Počitelju. To je bakarni, 
krpljeni, sirotinjski sahan. Ima patinu vremena i upotrebe na 
sebi. On je za mene vrlo inspirativan. I dan danas ga imam. Tu 
asocijaciju za pejzaž na njemu sam otkrio. On mi je bio počet-
na tačka.

• Kako slikati isti motiv u različito vrijeme, u različitim 
decenijama i pod drugačijim okolnostima, ali sa istim žarom, 
istom formom i istim vrijednostima?

- Na posljednjoj izložbi izložio sam deset slika istog mo-
tiva. U kući u Počitelju slikam s istog mjesta. Godinama. Ni-
kad mi nije dosadilo. Svaki put ga drugačije vidim, svaki put 
imam novo otkriće, u ranijem radu pronađem neku grešku. 
Ako je čovjek isti dok ponavlja isti motiv, onda jeste dosadno. 
Ako nema radoznalosti da se otkrije nešto novo i drugačije, 
recimo svjetlo, boja, eksperiment... sigurno je dosadno. Meni 
nikad nije.

Polje slobode
• Vaše emocije se ne daju podrediti klasičnim slikarskim 

formama. Slobodni ste u vlastitom izrazu? Da li je Vaš stil 
nastao pod utjecajem vlastitih emocija i nadzora?

- Pripadam generaciji koja je prošla temeljito školovanje, 
kad je obrazovanje bilo dosta važno. U tom klasičnom obra-
zovanju saznao sam mnogo toga o likovnosti, istorijatu i kre-
tanju umjetnosti, sve do predstave o savremenoj umjetnosti. 
Tako da sam mogao biti - slobodan. Kako bismo to, po sta-
rinskom obrazovanju, kazali završio sam slikarstvo i grafiku, 
a bavim se i kiparstvom i instalacijom. Kad se spoznaju mo-
gućnost izraza više nije važno koja se tehnika koristi. Važno 
je samo da taj izraz bude bolji. Čini mi se da sam ušao u polje 
slobode. Nije mi više važna tehnika, tragam za svojim emoci-
jom i doživljajem. Nije važno ni da li će se to nekome dopasti, 

hoće li to ocijeniti ovako ili onako, ne robujem ničemu. Ovisan 
sam samo o svojoj radoznalosti i istini za kojom tragam.

  • Da li su Vaša djela sinteza orijentalnih elemenata i 
tradicije?

- Ivo Andrić je u “Znakovima pored puta” zapisao “ja 
sam Bosanac sa dna kace”. To je zaboravljen izraz, a predstav-
lja srž stvari. Čovjek sam bez kompleksa. I za to se treba boriti 
i izboriti. Stekao sam samopozudanje i svijest o sebi. Tako da 
su mi motivi iz tradicije vrlo bitni i mnogo ih koristim. Školo-
van sam na zapadnom slikarstvu kao i svi mi, a s vremenom 
sam otkrio motive iz svoje tradicije. Pokušavam ih koristiti, 
naravno vodeći računa da to ne bude folklor. Smatram da 
naša bosanska baština ima svoju internacionalnost. Samo za-
visi od toga kako je čovjek prihvati i interpretira. Ako je loše 
“prokuha” onda je samo folklorna ilustracija.

Na posljednjoj izložbi predstavio sam skulpturu koju 
sam nazvao “Pokraj puta rodila jabuka”. Iskoristio sam sev-
dalinku, naše najveće blago. Ko zna tu pjesmu, zna da je puna 
raskošnih slika, kreće od banalnog opisa, ali ima fantastičan 
zaplet, kazao je Salim Obralić.

Monografija
• Ima li novih ideja, planova, putovanja, izložbi?
- Stalno radim. Nekad manje, nekad više uspješno. Uvijek 

imam mnogo ideja. Istina, kao mladić neprestano sam radio, 
sad pravim pauze. Trebaju mi da bi se neke stvari pročistile, 
akumulirale, dok iščekujem ili vagam neku ideju. Uvijek po-
stoji naznaka ideje. Sad mi je cilj prirediti monografiju. Kad se 
okrenem za sobom pa kažem: Bože, šta se sve uradilo, i dobro 
i loše. Ima različitih kretanja od mladalačkih radova. Različito 
je u tehnikama, idejama. Mnogo je ciklusa od ranih perioda od 
hiperrealizma, poetskog nadrealizma do natruha nadrealizma 
do realističkih predstava i postepenog prepoznavanja gravu-
ra, bakroreza, instalacija... Ponekad se plašim da ću i sam za-
boraviti šta se sve radilo. Treba to objediniti u monografiji.

Autor: Mirela Sekulić

Zaključujemo da u BiH istok i zapad nemaju veze sa 
stranama svijeta. Tako da ostajemo u trajnom nezna-

nju da li je Stolac istočna Hercegovina zato što je istočno od 
Neretve ili je zapadna zato što je hrvatski.

Što je automobil stariji, svako je duže putovanje sve veća 
avantura. A vožnja od Sarajeva do Neuma i nazad, preko Stoca 
u odlasku, i pored Svitave u povratku, jeste dugo putovanje. 
Avantura je tim neizvjesnija kad je volan u rukama uzoritog au-
to-moto neznajše, ovamo jednoga koji ni brisače ne može zami-
jeniti a da to neko drugi ne uradi umjesto njega.

Brisače Čokoljuba je trebalo promijeniti rano ujutru, na 
izlasku iz Sarajeva, jer je prognoza obećavala oblačno prijepod-
ne i obilne padavine tokom dana, koje bi sasvim sigurno poki-
dale onih nekoliko plastičnih niti na kojima su se polomljene 
četkice držale.

Međutim, vrijeme je sve ljepše što se više spuštamo na jug.
U jednom trenutku, negdje oko nezagrijanih ražanja iznad 

Jablanice, Frano pita je li Stolac istočna ili zapadna Hercegovi-

na. Na kraju nestručne analize zaključujemo da u BiH istok i 
zapad nemaju veze sa stranama svijeta. Tako da ostajemo u 
trajnom neznanju da li je Stolac istočna Hercegovina zato što je 
istočno od Neretve, ili je zapadna zato što je hrvatski.

A da je hrvatski to se ne vidi lako, pogotvo ne sa Vidoš-
ke tvrđave. Odatle se grad čini kao neka nezavršena maketa, 
najviše zbog zgrada bez krovova koje stoje u centru kao kutije 
bez poklopca. Popeti se na ovaj vidikovac nije lako, pogotovo 
ne kad je sparina velika, ali se isplati, ne samo zbog nezabo-
ravnog pogleda nego i zbog svečane tišine koja vlada na cvi-
jećem posutoj zaravni među zidinama, u svemu nalik nekom 
paganskom svetištu.

Ukoliko želite vidjeti u kakvu se paučinu zapleo ovaj 
grad morate imati oko za detalje: za nazive radnji i ulica, za 
spomen ploče u blizini institucija, za šahovnice na stubovima 
javne rasvjete. Naravno, korisno je imati i malo predznanja o 
političkim prilikama koje Stolac najčešće stavljaju u kontekst 
međunacionalnih trvenja. Bošnjaci bi da ponište nasiljem ste-

UZDUŽ I POPRIJEKO KROZ BIH: 

Stolac-jug istočnog zapada

čene privilegije Hrvatima, Hrvati ne bi da od gotovine prave 
veresiju. Amos Oz je jednom prilikom, u Lilehameru, govoreći 
o Izraelu i Palestini, osudio politiku koja progonjene suprot-
stavlja jedne drugima, jer obje strane tada nastupaju iz pozicije 
žrtve i ne vide da imaju hiljade razloga za kompromis. Broj ra-
seljenih i izbjeglica u BiH je velik, i svaka strana istura te svoje 
gubitnike kad je poražavajuća realnost pritjera uza zid. S kim 
se tačno sukobljavaju bošnjački povratnici u Stocu: Sa Hrvati-
ma protjeranim ovamo iz središnje Bosne.

Pri tome grad koji dijele izgleda, dvije decenije nakon 
rata, kao veliki filmski studio s postapokaliptičnom scenogra-
fijom. Terase nad Bregavom izjeda neki betonski karijes, iz 
pukotina u cementu džiglja korov, na šutu u ruševinama buja 
podivljalo zelenilo. Da je na isti način ovako zapuštena dječija 
soba a ne čitav jedan grad, roditeljima bi socijalna služba po 
skraćenom postupku oduzela djecu. Ali koja je služba zaduže-
na za odrasle, natjerane da se glođu u truleži?

Tu i tamo nikla je poneka nova zgradica, a među njima 
na ostacima bivše robne kuće nova katolička crkva. Zvona u 
podne na njoj su tako bučna da poziv na podnevnu molitvu 
s obližnjeg minareta strpljivo ustupa prednost glasnijem i ja-
čem. Slabiji popušta. Slavimo pravdu na nebu i nasilje na ze-
mlji. Možda bi tom soju lažnih vjernika, koji zauzimaju prve 
redove na misama, a radnim danima otimaju, kradu i švercuju 
zgrnuvši bogatstvo švercom na predziđu kršćanstva, trebalo 
dati prikladnije ime - krimokatolici. Njihovo se carstvo prosti-
ralo u ratnim poratnim godinama pet minuta vožnje od cen-
tra, uzvodno desnom obalom Bregave, gdje su dvije trećine 
širokog korita nasute kamenom i pretvorene u plato auto-pi-
jace. Tu je dok je naokolo krv tekla potocima cvjetala trgovina 

ukradenom stokom i ljudima, cigarama i alkoholom, oružjem 
i naftom. Već minut dalje uzvodno cesta udara na betonsku 
srpsku trobojku koja označava entitetsku granicu

Ispod razine ceste, strmo prema Bregavi, ostaje nevidljiv 
partizanima spomenik na kojem piše:

Spomen ploča
Putniče
stani i posjeti se na
teške ali slavne dane.
Ođe je stolački part.bat.
vodio borbu sa talijanskim
okupatorima, fašistima
13.II 1942. godine. U toj borbi
uništena je čitava
neprijateljska grupa.
U istoj borbi junački je
poginulo 8 naših drgova
na čelu sa kom. čete
Jeftom Popadićem.
Pa ipak, iako skrajnuta pod cestu, ova je ploča ostala či-

tava. 
U centru, na postolju na kojem piše ime Mustafe Golubi-

ća, od cijele bronzane glave ostao je da viri iz kamena samo 
mali šaraf. U tome možda ima pravedne simbolike; komunisti 
poput Golubića sebe su doživljavali tek kao šarafe mnogo ve-
ćeg mehanizma.

Međutim, nikakve simbolike nema u glavuši koja krasi 

spomenik ispred dvije osnovne škole pod jednim krovom. Ona 
pripada

Hrvatskom vojvodi
Don IVANU MUSIĆU
Osloboditelju Stoca od višestoljetnog robovanja Turcima, 

koju
prigodom 120 godišnjice podigoše zahvalni Hrvati stolač-

kog kraja
1878-1998.

Nešto je manja, i malo okrnjena, spomen ploča kod autobu-
ske stanice, koju HSP podiže svojim poginulim članovima. Na 
njoj osim imena i datuma smrti piše:

Na noge
Junaci drevni
Pod hrvatski barjak
Za dom spremni

Najzad, na ulazu u korov utonule ruševine nekadašnje ko-
štane bolnice stoji najmlađa:

U ovom objektu su Hrvatsko vijeće obrane -
HVO u julu i avgustu 1993. god.
zatvarali i mučili Bošnjake koji su bili
izlagani psihofizičkom maltretiranju
a neki su pretučeni do smrti.
Preživjeli su transportovani u

koncentracione logore Dretelj,
Heliodrom Gabela i druge.
Stolac, 04.08.2011.
Udruženje logoraša Stolac

Čovjek ima utisak, kad posloži u mislima svu ovu u ka-
men uklesanu istoriju, da ga ne zakiva u tlo hercegovačka 
jara nego nekakav malj koji udara po njemu kao po dlijetu. 
A pri tome je dan prijatan, daleko od onih čuvenih vrućina 
kad se iz grada, kao iz tave, čuje samo cvrčanje.

Bregava-bistra, zelena i ledena, ona je duša Stoca.
 A pravi biser na njoj je Begovina, prije nekoliko godi-

na proglašena nacionalnim spomenikom. U toku su spori 
radovi na njenoj obnovi, jer je tokom zadnjeg rata dobrim 
dijelom uništena. Za sada se u život vraćaju glavni stambeni 
objekti, dok će čitav niz pratećih, čini se, čekati bolja i bo-
gatija vremena. Radovi su trenutno obustavljeni,ali ipak, i 
napuštene drvene konstrukcije dovoljne su da posjetilac 
zamisli prostranost i udobnost enterijera koji će se jednom 
u njih vratiti. Međutim, ako ima privilegiju da ga domaćini 
uvedu u dvorište jedne već završene, neće mu trebati mašta 
da se divi konceptu življenja koji ova arhitektura zagovara.

Taj koncept, nadahnuto predstavljen i u knjizi Džemala 
Čelića Grabrijan i Sarajevo, u izdanju Muzeja grada Saraje-
va, opisuje odnos islamske arhitekture prema prirodi, prije 
svega biljkama i vodi, a naše skromno znanje ne poznaje bo-
lji primjer tog odnosa od Begovine. Čovjeka ne mora drmati 
begotrip da bi uživao okružen cvijećem, u debelom hladu 
razgranatih krošnji, i slušao žuborenje vode koja teče uskim 

kanalićima i opslužuje mnogostruke kućne potrebe. Kad mu to 
dosadi, može u nekoliko koraka izaći, kroz neku od niskih kapi-
ja, na obalu Bregave, da broji lubenice ukotvljene pod grmovima 
ruža i jasmina, kao u nekoj bogatoj luci lađe koje čekaju istovar. 
A ako ima smisla za neuspjeli turistički biznis, mogao bi zamisliti 
i neki skupi suvenir, drvenu igračku, maketu cijelog tog stambe-
nog kompleksa, koje bi dijete trebalo sastaviti, ali tako da voda, 
kad jednom sve sastavi, i priključi na neku česmu, poteče svim 
podpodnim, podzemnim, otvorenim i zatvorenim kanalima i ci-
jevima.

Turizam je univerzalno rješenje za lokalni razvoj i skoro da 
nema zabiti koja ne vidi svoju ekonomsku perspektivu u uzima-
nju para dokonim strancima. 

Istina, treba biti mazohista pa od svih mjesta na planeti iza-
brati baš ovakav Stolac, da se u njemu ostavi novac, ali dobra pri-
ča sve prodaje, pa se posljednjih godina ovdje skupljala kulturna 
elita, liječeći filmom, slikarstvom, muzikom i književnošću opštu 
postratnu apatiju. Ove godine muza nema. Možda su najzad 
odustale umorne od davanja vještačkog disanja mrtvacu, možda 
im je presušilo vime iz kog su crpile inspiraciju...

Ali priče ne moraju prodavati samo čist vazduh, zdravu 
vodu, ljekovito bilje i domaću hranu.

 Stolac bi mogao dobro živjeti i od zatvora, kad bi namašti-
vači projekata oslušnuli potrebe bogatih država. Građani u nji-
ma ne žele visokim zidovima i bodljikavim žicama kvariti svoje 
vidokruge, i bili bi spremni plaćati drugima da čuvaju njihove 
zatvorenike. Ako smo godinama kupovali polovne aute, zašto ne 
bismo uvozili i pokvarene ljude? Samo bi trebalo obnoviti neka-
dašnji zatvor; nema sumnje da bi se za to našlo donatora, ideja 

je nova i pri tom komercijalna. Taj bi zatvor morao ispošto-
vati ne samo kriterije sigurnosti nego i komfora. Zatvorenici, 
u tom zatvoru po standardima evropskih ljudskih prava, gle-
dali bi kroz rešetke kako žive ljudi u Stocu, shvatili bi da im 
je u zatvoru bolje, i ne bi im padalo na pamet da bježe. (Dalje 
čitalac neka razrađuje ideju sam.)

U povratku, s neizgovorenom željom da se vrate kući 
još za duga ljetna dana, svraćaju u Hutovo. Razlog je ovaj: da 
vide ostatke pruge koja je do 1976. (od 1901.) povezivala Du-
brovnik sa Čapljinom. Dok je njome dimio ćiro, sva su ova 
ostrvca u talasima kamena i makije bila živa, i Neumi nisu bili 
jedino svjetlo na kraju uskotračnog tunela. Danas u Hutovu 
na to vrijeme podsjeća tek improvizovan spomenik, komad 
savijene pruge, i na drvenom pragu nekoliko riječi o smislu 
te skalamerije.

Par prevoja od Hutova, prema Neretvi, veliko je jezero 
okruženo sa svih strana plastenicima. Sve se čini uredno i bo-
gato, i naivan netko pozavidio bi mještanima na bogatstvu 
koje raste pod prozirnim folijama. Ali treba prozvati u sjeća-
nje slike od prije neku godinu, istih tih plastenika opustošenih 
olujom, i zavist naglo splasne. Ostaje samo poštovanje, za čo-
vjekovu volju, da uprkos svemu, olujama, poplavama, požari-
ma, da ne priznaje poraz i da oboren na koljena uvijek ustane 
i nastavi tamo gdje je privremeno zaustavljen.

Nevrijeme koje bjesni negdje gore, iznad Prenja i Bjelaš-
nice, u toj misli ne čini se više zastrašujućim. Nove četkice na 
Čokoljubu zrače samopouzdanjem.

Autor: Nenad Veličković

Polovina ukupnog broja stanovnika Bosne i Hercego-
vine živi u inostranstvu. Prema zvaničnim podacima, 

svake godine bh. dijaspora u Bosnu i Hercegovinu pošalje oko 
1,5 milijardu eura, što predstavlja 13,4 posto bruto domaćeg 
proizvoda. To, već godina spašava bh. politički i privredni si-
stem od propasti. No, osim novca, dijaspora nudi i znanje, ali 
bh. vlasti okreću glavu od tog značajnog resursa, zbog čega 
sve više Bosanaca i Hercegovaca u inostranstvu gubi interes 
za dešavanja u domovini. 

Teže od života u tuđini, bh. građanima u inostranstvu 
pada saznanje da ih institucije BiH već decenijama zapostav-
ljaju, da politički lideri čak ni u vrijeme izbora više ne govore o 
ovom dijelu stanovništva.

Dijaspora je vlastima važna samo zbog jedne činjenice - 
svake godine u zemlju uloži ogroman novac, koji prevazilazi 
sve kredite koje Bosna i Hercegovina pozajmljuje od međuna-
rodnih institucija.

O kakvim sredstvima se radi objašnjava direktorica Cen-
tra za lokalni razvoj i 
dijasporu Šefika Mu-
ratagić.

 „U Bosnu i 
Hercegovinu godiš-
nje uđe oko 3 mili-
jarde maraka, što je 
nekoliko puta više 
od ukupnih među-
narodnih investicija 
u BiH. Dakle, to je 
značajan resurs. Po-
red ovih novčanih 
donacija, značajna 
je razmjena znanja 
i iskustva, jer ogro-
man broj visokoo-
brazovanih ljudi iz BiH je rasut širom svijeta. Njihovo znanje 
i iskustvo svakako će nam dobro doći“, objašnjava Muratagić.

Dosadašnji odnos bh. vlasti prema dijaspori najbolje je 
opisao Mehmed Pargan iz Udruženja za mir, obrazovanje i 
kretivnost CMOK iz Tuzle.

„Mi u Bosni i Hercegovini, investitore i naše ljude iz di-
jaspore, i dalje gledamo kao ljude koji donose kese novca u 
Bosnu i Hercegovinu, a mi smo kao sjecikese, koje jedva če-
kaju da taj novac razgrabe na različitim nivoima i različitim 
načinima”, rekao je Mehmed Pargan.

 U dijaspori smatraju da nebrigom vlasti njihovi veliki 
potencijali ostaju neiskorišteni, a zbog ignorantskog odnosa 
veliki broj ljudi gubi interes za domovinom. Bh. građanin, sa 
stalnom adresom u Švedskoj, Dragutin Dadi Mraz objašnjava:

 “Suština je u tome da će ta sredstva sve manje i manje do-
laziti, što je već sad uočeno. Naime, trend u zadnjih pet godi-
na je da dva do tri posto pada prihod koji dolazi od dijaspore 
u BiH. Naravno, tim tempom će trebati četrdeset do pedeset 
godina da se potpuno prestane finansiranje iz dijaspore, a oni 

Vlasti okreću glavu od
 dijaspore

idu svojim tokom. Ono što je pogrešno je da se od dijaspore 
dobije samo novac. U Bosni i Hercegovini uspješni su samo 
oni koji su shvatili suštinu ovog pitanja, koji od dijaspore 
uzimaju znanje. To je upravo ona razlika ‘da li da nahranite 
čovjeka ili ga naučite da se hrani sam”, objašnjava Dragutin 
Dadi Mraz.

Nepovjerenje u bosanskohercegovačke vlasti je očigledno.
 „Svaki put bh. političari isto konstatuju: ‘Pustite priču, 

dovedite investitore u BiH’. Ne možemo mi dovesti investi-
tora, koliko ih političari mogu rastjerati”, slikovito je opisao 
Dragutin Dadi Mraz iz Švedske.

 Još strašniji je podatak, koji je za sada nezvaničan, da sva-
ke godine - zbog loše ekonomske situacije - Bosnu i Hercego-
vinu napusti oko 10.000 građana.

 „Mi danas trebamo početi govoriti o novoj bh. dijaspori 
iz 2000-tih. U zadnjih deset godina samo iz Podrinja je otišao 
veliki broj ljudi, a to je podatak koji niko ne smije da objavi. 
Svakodnevno odlaze medicinari, a država još uvijek nema po-

datke. Kad dođemo 
do njih biće kasno”, 
upozorava Mehmed 
Pargan iz Udruženja 
za mir, obrazovanje 
i kretivnost CMOK 
iz Tuzle.

 Bosna i Herce-
govina postepeno, 
nezaustavljivo gubi 
svoju dijasporu. 
Samo malo pažnje 
institucijama prema 
iseljeništvu mnogo 
toga bi moglo pro-
mijeniti. Toga su za 
sada, izgleda, samo 

pojedinci svjesni.
 „Mi ovdje govorimo o više od 50 posto bh. iseljenika u 

odnosu na ukupan broj stanovnika Bosne i Hercegovine. Go-
vorimo o dva miliona ljudi u više od 50 država svijeta. Znači, 
vrlo bi bilo neozbiljno, ukoliko vlasti na svim nivoima, svako 
u okviru svojih nadležnosti, ne bude aktivno planirao te resur-
se”, konstatuje Aiša Telalović iz Ministarstva za ljudska prava 
i izbjeglice BiH.

 I dok bh. vlasti postanu svjesne potencijala koje iseljeniš-
tvo ima, jer njihova ulaganja su nekoliko puta veća od uku-
pnih međunarodnih institucija u BiH, poduzetni ljudi imaju 
ideje kako da iskoriste sredstva za razvoj Bosne i Hercegovine.

 “Državna struktura je takva kakve jeste i ona se neće pro-
mjeniti ni za deset godina, zato trebamo reagovati. Treba na-
praviti platformu, koja će biti garant građanima iz dijaspore 
koji žele da investiraju. Poduzetnici iz BiH trebaju dati garan-
ciju da sredstva iz dijaspore, te da i sredstva bh. poduzetnika 
budu investirana u razvoj lokalne zajednice“, zaključuje eko-
nomistica Mevlida Rovčanin.

Informacije o Zdravstvenom osiguranju za neosigurane osobe u USA / Obama Care /

NAPOMENA: Ovo nije zvanična obavijest, ovo je samo neobavezani skraćeni pregled informacija.

The affordable Care Act (Obama Care) je izglasan da po-
mogne da Zdravstveno osiguranje postane dostupno, povolj-
no i kompletno za Vas i vašu porodicu. (Ako nemate osigura-
nje kroz vaš posao ili ste privatnik).

Health Insurance Marketplace (Zdravstvena tržnica) je 
državna agencija koja pomaže da neosigurani ljudi sa limitira-
nim prihodom nađu zdravstveno osiguranje. 

Zdravstvena tržnica će vam reći da li ste kvalifilovani za 
nižu cijenu osiguranja na osnovu broja članova domaćinstva i 
prihoda. Kao osnova za obračun vašeg prihoda se koristi vaš 
modified adjusted gross income (MAGI).Ovo je obično zadnja 
cifra na vašim taksama.

Ovo je Tabela da provjerite da li ste kvalifikovani za 
umanjene premije (državne popuste) za zdravstveno osigu-
ranje. Vi se možete kvalifikovati za umanjene premije preko 
Marketplace ako je vaš:
Broj članova porodice:       1                  2                3               4                  

                 i 
Godišnji prihod između $11,490    $15,510   $19,539      $23,550    

                                    $45,960     $62,040   $78,120      $94,200
     
Morate biti u ovom rasponu da bi ste dobili popuste. Dje-

ca do 19 godina mogu aplicirati za Medicaid ili Peachcare u 
određenim situacijama.

Muž i žena moraju raditi takse zajedno da bi porodica 
imala pravo na popuste. 

Ovi planovi pokrivaju: osnovne zdravstvene beneficije, 
već postojeći problem i preventivnu zaštitu. 

-  Upisni period za 2015. godinu je od Novembra 15, 2014 
do Februara 15, 2015, ako propustite da uzmete zdravstveno 
osiguranje u ovom periodu onda ćete morati čekati do 2016. 
godine.

Počev od 2014 godine od većine Amerikanaca se zahtjeva 
da imaju zdravstveno osiguranje ili da plate kaznu.

 Kazna u 2015.  godini je 2% od prihoda ili $325 po osobi 
($162.50 za djecu), maksimalno $975 za porodicu.

 Određeni ljudi sa ograničenim (malim) prihodima ili 
propisanim otežavajucim situacijama mogu biti izuzeti od  
plačanja ove kazne. Iduće godine kazna će biti $695 po osobi. 

Imaju četiri načina da se aplicira za ovo zdravstveno po-
kriće-osiguranje: internet www.HealthCare.gov;telefonom 
1-800-318-2596, poštom i direktnim lokalnim kontaktom. 

Ko može biti pokriven po ovom planu? Otac, majka i dje-
ca do 19.,a u određenim situacijama i djeca do 26. godine.

Zašto trebamo zdravstveno osiguranje? Niko ne planira 
da se povrijedi ili da bude bolestan, ali većina ljudi će kad tad 
trebati medicinsku pomoć. Zdravstveno osiguranje pokriva 
ove medicinske troškove i štiti vas od vrlo visokih troškova 
koje bi Vi inače platili iz svog džepa.

Za više informacija i pomoć u ovom procesu nazovite na
tel. 678-429-4353 ili pošaljite e-mal: dkrgo@bellsouth.net 

                                                                              Dino Krgo

NOVI PROJEKAT NASA-e 
Viseći gradovi iznad najpaklenije planete 

Sunčevog sistema
Iako se uglavnom govori o kolonizaciji Marsa, gru-

pa naučnika je “bacila oko” na jednu drugu pla-
netu. Oni su, naime, smislili ambiciozan plan izgradnje 
impozantnih “visećih gradova” iznad Venere.

Atmosferska hemija Zemlje najbliža je uslovima na 
Marsu, a prosječna temperatura na ovoj planeti i nije tako 
nepodnošljiva kao na drugim (-63 stepena). Osim toga, i 
Zemlja i Mars imaju polove koji se uglavnom sastoje od 
leda. Ali, šta je sa Venerom, našom prvom komšinicom?

Venera je zapravo izuzetno slična Zemlji, pa se nekad 
opisuje i kao “Zemljina bliznakinja”. Planete su slične po 
masi, gustini, gravitaciji i sastavu. Ipak, gotovo je nemo-
guće zamisliti život u uslovima koji tamo vladaju. 

To je najtoplija planeta u solarnom sistemu, pa je tem-
peratura na površini 465 stepeni Celzijusa, što je dovoljno da 
se otopi olovo. Okružuju je oblaci otrovne sumporne kiseline, 
a pritisak na površini je 90 puta veći od onog na Zemlji. Zato, 
na površini je život nemoguć, ali onda se postavlja pitanje: 
Kako stoji stvar s atmosferom na ovoj planeti? 

Stručnjaci u NASA-i iz centra “Lengli” počeli su da raz-
matraju mogućnost slanja misije u atmosferu Venere.

Naziv misije je HAVOC (High Altitude Venus Operatio-
nal Concept), a za početak bi na planetu bili poslati roboti da 
ispitaju atmosferu i ispitaju vodu. 

Nakon toga, uslijedila bi misija od 30 dana u kojoj bi 
učestvovali i ljudi, orbitirajući oko planete. Oni bi boravili u 
specijalnim “visećim gradovima” koji bi bili stalno locirani u 
atmosferi “paklene” planete.

Riječ je o svemirskim brodovima koji bi bili napunjeni 
helijumom i koji bi koristili solarnu energiju. Robotska verzija 
bi bila dugačka 31 metar, dok bi ona sa ljudskom posadom 
bila duga čitavih 130 metara. Na gornjem djelu bi bile smje-
štene solarne ploče, s donje strane bi se nalazila gondola s in-
strumentima kao i habitat za ljude.

Brod bi lebdio na 50 kilometara iznad površine planete.

Realna revolucija u tehnologiji: 
Noseći uređaji čekaju vještačku 

inteligenciju
Kada je riječ o računarskim uređajima za nošenje kao 

što su Google Glass pametne naočale ili pametni sa-
tovi, među kojima je i Pebble, uvijek se misli na male računa-
re koji su na neki način povezani sa tijelom ili odjećom. 

Suština ovih uređaja su minijaturizacija i prikladnost. Pa-
metni sat, naprimjer, rješava korisnika potrebe da izvlači te-
lefon iz džepa da bi se provjerila obavještenja. Međutim, ovi 
kvaliteti su irelevantni u odnosu na realnu revoluciju, budući 
da će se računari koji se nose, potruditi da saznaju šta korisnik 
želi, a nakon toga će mu to staviti do znanja.

Kompanija Refresh predstavila je Google Glass aplikaciju 
koja nosi naziv Refresh. Aplikacija je slična Refresh alatu za 
iPhone koji je poznat kao Refresh App. 

Oba alata dizajnirana su da predstavljaju skup informa-
cija o osobama. Jedan od trikova ove aplikacije jeste provje-
ravanje kalendara korisnika, sticanje informacija o tome ko se 
sastaje sa kim, a zatim brz odabir informacija o tim ljudima. 
Računarska tehnologija koja se nosi korisnicima pomaže da 
saznaju više o ljudima tako što im ukazuje na to da li se znaju 
odranije ili imaju zajedničke prijatelje ili interesovanja. 

To možda i nije tako impresivno, ali dovoljno je zamisli-
ti budućnost u kojoj se sve što poželite pojavljuje pred vama 
uprkos tome što niste ništa učinili.

Naprimjer, možda ćete ručati u nekom restoranu, a Go-
ogle naočale će vam saopštiti da je to mjesto upravo ono gdje 
je vaš otac zaprosio vašu majku. Ili da vaš prijatelj kasni na sa-
stanak zbog gužve u saobraćaju, da vam plaćeni parking isti-
če za 20 minuta ili da se toalet nalazi uz stepenice pa desno.

Upravo je tako nešto cilj računarske tehnologije za noše-
nje i to je mjesto na kojem se u čitavu situaciju upliće vještačka 
inteligencija koja ima za cilj da sazna šta je to što korisnici žele 
i zatim da akumulira ta saznanja. Ono što je sigurno jeste či-
njenica da će vještačka inteligencija biti sve češće prisutna te 
da će se koristiti za različite svrhe.

Umjesto saznanja toga šta korisnik želi da sazna provje-
rom kalendara, kao što to radi Refresh, buduće aplikacije će 
provjeravati kalendar korisnika, njegove društvene mreže, 
e-mail poruke, telefonske pozive, kao i sve druge izvore va-
ših prijatelja i kolega. Zatim će kontrolisati vaše pokrete i sve 
drugo, obrađivati te podatke i korisnicima pružati željenu in-
formaciju.



EUROPA34 JANUAR 2015

au
to

m
ob

ili

Daimler oživio brend dvije godine nakon njegovog gašenja:

 Maybach se vraća
Maybach se vraća, ali ne kao samostalni nego kao 

brend Mercedes-Benza. Prvi model s oznakom le-
gende svjetske autoindustrije je Mercedes Maybach S-klase, 
odnosno Mercedes-Maybach S600.

Model se, kako mu i naziv kaže, temelji na Mercedesu 
S-klase, s tim što ima za 200 milimetara veći međuosovinski 
razmak, ukupno 3.365, te ukupnu dužinu od 5.453 milimetra. 

Bez plastike
Izgledom se od S-klase razlikuje po upadljivim, ali su-

štinski zanemarivim detaljima, kao što su elegantni logotipi 
Maybacha, kraća stražnja vrata za dobivanje prostora za treći 
prozor, stilski dorađenija prednja rešetka.

No, unutra, razlika je mnogo veća. Model sa Maybacho-
vom oznakom mnogo je elegantniji od “obične” S-klase, jer je 
svaka plastična površina zamijenjena kožom, hromom i drve-
tom. Za razliku od Mercedesa, koža je prošivena ručno, a ruč-
no su lijepljene čak i brojke na satu. Prostora je više, a sjedišta 
su izrađena od najboljih materijala.

Pogonska ponuda bit će sasvim adekvatna, 6,0-litarski 
V12 twin-turbo AMG motor od 530 konjskih snaga i s obrt-
nim momentom od 830 Nm.

Najtiši na svijetu
Mada je motorizacija više nego impresivna, iz Mercedesa 

su tokom predstavljanja istaknuli da je Maybach S600 trenut-
no najtiši automobil na svijetu.

Iz Mercedesa tvrde da će linija Maybach uskoro biti pro-
širena na S500 i S400, čije će nove luksuznije verzije pogoniti 
motori od 455, odnosno 333 konjskih snaga.

Mercedes Maybach S600 u prodaju izlazi u februaru ove 
godine, a cijena će mu, prema trenutnim glasinama, dostizati 
i 300.000 KM.

Legenda kroz istoriju
1909. Viljem Majbah (Wilhelm Maybach) i njegov sin 

Karl osnovali su kompaniju, dvije godine nakon što su se od-
vojili od Daimlera

1919. proizveden je prvi eksperimentalni model
1940. - 1945. proizvodili su motore za njemačke tenkove
1960. kupio ih je Damler-Benz i počeli su proizvoditi spe-

cijalne izvedbe, ali pod značkom Mercedesa
1997. Daimler je predstavio luksuzna konceptna vozila 

Maybach 57 i Maybach 62
2010. prodato je svega 157 modela Maybacha u svijetu, u 

poređenju sa 2.711 Rolls-Roycea
2012. Maybach su ugasili zbog veoma loše prodaje
2014. brend se oživljava, ali pod okriljem Mercedesa

HILJADUGODIŠNJA TRADICIJA AKUPUNKTURE U KOMBINACIJI SA

 NAJMODERNIJOM TEHNOLOGIJOM DANAŠNJICE 

HOLOGRAMSKI ČIPOVI  

WWW.EM.CIEAURA.COM

Revolucionarna tehnologija koja komunicira s tijelom
Holografski čipovi komuniciraju s tijelom preko energetski osjetljivih tačaka na tijelu 

zvanim meridijani-poput akupunkture,ali bez iglica.
Koriste se za:gubitak tjelesne težine, nesanicu, bolove, 

sinusne alergije,povećanje libida i više energije.
Holografski čipovi su mali flaster u boji kože.Čipovi se lijepe na kožu tako da ništa ne ulazi u 

tijelo, a potpuno su nenametljivi.Naučno je dokazano da su čipovi-flasteri veoma učinkoviti, ali 
najbolji dokaz su rezultati desetine hiljada ljudi širom svijeta koji ih koriste svaki dan.

Ibrica Jusić, jedan od najvećih šansonjera na ovim 
prostorima, proslavio je prošlog mjeseca 70. rođen-

dan. Kantautor, lutalica i umjetnik obilježava i 50 godina 
muzičke karijere te 40 godina otkad je objavio prvi album. 
Rođenog Dubrovčanina herecegovačkog porijekla, koji je 
stasao na čuvenom Stradunu, zatekli smo u Zagrebu.

 Kaže nam da već pola stoljeća zime provodi u hrvatskoj 
prijestonici.

- Ja jesam rođen u Dubrovniku, to je moj grad, ali je Za-
greb moje radno mjesto tokom zime, jer je odatle lakše pu-
tovati po svijetu - rekao nam je Jusić na početku intervjua u 
kojem je otvoreno govorio o svojoj karijeri, privatnom životu, 
pjesmama...

Strani uticaji
Nedavno ste bili u Sarajevu na koncertu “Kao nekad 

pred Božić”?
- Ja u Sarajevo dolazim od 1967., kada sam  “Indexima” 

bio gost u Slozi. Onda su pomalo počeli koncerti, “Vaš šla-
ger sezone”, Olimpijske igre... U Sarajevu se osjećam kao kod 

Ibrica Jusić slavi 70. rođendan i 50 godina karijere:

 Danas se sve svodi na gole stražnjice
kuće, jer tu imam dobre prijatelje, saradnike. Nikad se nisam 
osjećao kao stranac.

Mnogi gosti drugačije doživljavaju Sarajevo do početka 
agresije na BiH u odnosu na period nakon što se rat okončao?

- Ljudi su ostali ljudi. Mnogo toga se jeste promijenilo sti-
cajem okolnosti ili silom prilika. Ipak, Sarajevo nije izgubilo 

svoju dušu. Ima malo previše kafića, rijetko se iz kafane može 
čuti sevdah, trešti druga muzika... To su strani uticaji, kad že-
limo biti nešto što nismo, što ne možemo biti, umjesto da se 
okrenemo sebi i svojim izvorima, genima, muzici, tradiciji. To 
mi malo smeta. Ali, svako vrijeme donosi svoje. Poslije nekih 
nesretnih vremena, dolaze divlji da poderu pitome kako kod 
nas, u Hrvatskoj, tako i kod vas, u Bosni, a tako je i u Srbiji. 
Evropa je izbrisala granice, a nama su ih nametnuli.

Kako biste komentarisali današnju muzičku scenu na 
prostoru bivšeJugoslavije?

- Cajke su preuzele stvar u svoje ruke, što je, isto, jedna 
politička indoktrinacija, nametanje nečega što nije naše. Znam 
i iz iskustva i iz razgovora sa mnogim ljudima, počevši od 

rahmetli Omera Pobrića, koji mi je bio veliki 
prijatelj. On je jedini na pravi način pokušao 
sačuvati izvorni bosanski sevdah, koji je bio 
osuđen na odumiranje da bi se nametnulo 
nešto što nije Bosna.

Mada ste rođeni i živite u Hrvatskoj, 
sevdah osjećate kao dio svoje i porodične 
tradicije. To se vidi i po projektu “Amanet”.

- I na koncertima volim isticati da sam 
rođen u Dubrovniku, gradu kulture, gdje 
smo, kao djeca, s jedne starne odrastali uz 
italijansku kanconu, operu, klasiku, Dubro-
vačke ljetne igre... Za razliku od danas, Du-
brovnik je tada bio centar svijeta. A opet, s 
druge strane, u našoj kući, s obzirom na moje 
mostarsko porijeklo, njegovao se sevdah. 
Sanjao sam da jednog dana napravim CD 
sa sevdalinkama kao što me je naučila moja 
rahmetli majka. I to je bio “Amanet”, koji 
je stvarno polučio veliki uspjeh na brojnim 
svjetskim festivalima.

Spominjete period kada je Dubrovnik, 
kako kažete, bio centar svijeta, a u posljednje vrijeme u jav-
nosti kritički istupate prema ljudima koji danas vode Vaš 
rodni grad?

- Moja majka Emina uvijek mi je govorila: “Sine, posta-
vi se iznad primitivizma, iznad antagonizma”, koji je dole 
još veoma prisutan. Kada jedan gradonačelnik može reći da 
Đelo Jusić i Sulejman Muratović, koji je osnovao “Linđu”, ne 
mogu voljeti dubrovačku kulturu... Time sam sve rekao o ka-
kvim se ljudima radi. Ja sam na vrijeme shvatio neke stvari 
pa mi je Dubrovnik postao uzak, pa sam pošao u Zagreb. Pa 
mi je, nakon tri uzastopne pobjede na Zagrebačkom festivalu 
i on postao uzak pa sam pošao u Pariz...Najteže je biti svačiji 
i ničiji, a ustvari ostati svoj.

Sretan sam
Vaša karijera traje 50 godina?
- Cijela moja karijera je, ustvari, umjetnički eksces. Jedin-

stven primjer u svijetu da čovjek bez ikakve podrške može 
trajati. Radim pošteno i sretan sam.

Obilježili ste i 40 godina od objavljivanja prvog albu-
ma, a prije nekoliko dana proslavili ste 70. rođendan. Kako 
se nosite s tolikim decenijama iza sebe?

- U zdravom tijelu zdrav duh, a duh nas je održao. I ako 
postoje problemi, i kad su najveći, čovjek mora pozitivno raz-
mišljati. Jer, ako padne u komu, onda samo u sebi može iza-
zvati bolest i nesreću.

Trebao sam u Hrvatskom narodnom kazalištu u Zagre-
bu imati slavljenički koncert, ali mi je onemogućeno. Htio 
sam onda u “Lisinskom”, ali ne možete dobiti sastanak s di-
rektorom. Dobro, neće Zagreb, ali sam, zato, imao koncert 
u Podgorici. Deset dana prije se tražila ulaznica više. Prema 
svemu sudeći, za 8. mart ću doći u Bosanski kulturni centar 
u Sarajevo.

Pet minuta
Idem tamo gdje me ljudi zovu otvorenog srca, s emoci-

jama koje nosim u sebi. Ljudima to mnogo znači, pogotovo 
danas u svijetu gdje se sve više-manje svodi na materijalno, 
na gole stražnjice, duge noge, kičeraj...

Ko Vam je onemogućio da u Zagrebu slavite 50 godina 
karijere?

- Znate, kada ste Pavle, sam na svijetu... Kada sam u ja-
nuaru došao kod Milana Bandića, kojeg izuzetno poštujem, 
rekao mi je: “Ibrice, šta god ti treba, tebi će grad napraviti, 
jer ti to zaslužuješ. Samo idi u HNK u ime grada dogovori 
termin.” Ipak mene za Zagreb vezuju moji prvi veliki uspjesi.

I šest mjeseci vršiteljica dužnosti direktora nije našla za 
shodno da me primi pet minuta da se, eventualno, dogovo-
rimo. Pa je došla nova direktorica... Uvijek je sekretarica od-
govarala: “Ja sam prenijela poruku, ona će vam se javiti kad 
bude imala vremena.” Pa, čekajte, Ibrica nije bilo ko da mu 
kažeš: “Kad budem imao vremena.” Ili se javi ili reci: “Ne in-
teresira me.” Isto tako u “Lisinskom”, gdje sam sigurno imao 
15 solističkih koncerta i koji je uvijek bio pun. Sada se do no-
vog direktora ne može doći nikako. Imate osjećaj da u Zagre-
bu može pjevati svako osim Ibrice. Ali, opet kažem, mene to 
ne dira. Nisam žedan, nisam gladan, imam svoga psa, svoga 
mačka, svoje gitare, svoj stan, ne ovisim ni o kome.

Nijedna pjesma nije nastala iz prevelike sreće
Postoje li neke pjesme iz Vašeg impozantnog opusa, za 

koje ste posebno vezani?
- Volim reći da pjevam i stvaram kao što živim i obratno. 

Promatram svijet oko sebe otvorenih očiju i primjećujem i ne-
pravde i nesreće... Pogotovo kada je ljubav u pitanju. Nema 
dokaza da je ijedna pjesma nastala iz obijesti, iz neke preveli-
ke sreće. Najveći pisci svoje romane nisu napisali zato što im 
je bilo lijepo nego zato što im se stislo. A to što neko poslije 
prepozna dio svog iskustva... Lijepo je kada imate supatnike 
kroz svoje pjesme.

Ljubav van kategorije
Imate psa i mačka. Pokazujete da pas i mačka mogu za-

jedno pod isti krov.
- Ne da mogu nego se ljube, vole samo tako. Kada se njih 

dvoje igraju, ja gasim TV, gledam njihove vragolije. Meni ži-
votinje mnogo znače. One su najbolji psihoterapeuti. To je 
ljubav van kategorije.

Bit ću najsretniji dedo
Vaši sin i kćerka su odrasli. Jeste li, u međuvremenu, po-

stali djed?
- Ja ne forsiram, ja samo čekam. Bit ću najsretniji dedo 

kada se to dogodi.

Mehmed Meša Baždarević izabran je za nasljednika 
Safeta Sušića na klupi Zmajeva.

Fudbalska reprezentacija Bosne i Hercegovine je i zva-
nično dobila novog selektora. Uskoro bi trebala biti poznata i 
imena njegovih saradnika u stručnom štabu, a, kako je izjavio, 
do sada nije bilo razgovora sa potencijalnim kandidatima.

“Naravno, razmišljao sam o mogućim kolegama u struč-
nom štabu, ali još nisam donio odluku. Želim da sačekam 
zvaničnu sjednica Izvršnog odbora FS BiH, kada ćemo vjero-
vatno razgovarati i o pomoćnicima“, poručio je novoizabrani 
selektor BiH i dodao:

“Nisam obavio razgovor ni sa jednim od trenera s kojima 
eventualno želim sarađivati u budućnosti. Već se spominju 
neka imena, ali ćemo razgovarati konkretno o tome nakon što 
čujem i mišljenje čelnika FS BiH“, poručio je Bažderević.

Popularni Meša obavit će razgovor i sa prethodnikom 
Safetom Sušićem, kako bi se što bolje upoznao sa stanjem u 
reprezentaciji.

“Čuli smo se prije nego će se sve ove promjene izdeša-
vati. Poslije toga sam pustio da se i on malo odmori. Uskoro 
ću svakako kontaktirati s njim, prije svega da ga čujem kao 
prijatelja, ali i da podijelimo neka razmišljanja“.

Očekuje ga veoma težak zadatak da Zmajeve odvede 
na Evropsko prvenstvo, koje će biti održano 2016- godine u 
Francuskoj. BiH na svoj konto u prve četiri utakmice upisala 
je samo dva boda.

“Za nas će vjerovatno svaka naredna utakmica biti finale. 
Treba nam najmanje 15 bodova, što je na prvi pogled nemo-
guća misija. Međutim, smatram da možemo biti treći u grupi i 
kroz baraž osigurati mjesto na EP. Za to je, naravno, potrebna 
potpuna mobilizacija svih igrača i ljudi oko reprezentacije, ali 
i doza sreće“, pojasnio je Baždarević.

Prvu kvalifikacionu utakmicu u 2015. godini BiH igra 28. 
marta u Andori protiv domaće selekcije, koja jedina u grupi B 
nije osvojila niti jedan bod.

Mehmed Meša Baždarević: 
“Za nas će vjerovatno svaka naredna 

utakmica biti finale” 

Mehmed Meša Baždarević: 
“Za nas će svaka naredna utakmica 

biti finale” 

sportNikola Prce i Larisa Cerić 
sportisti godine BiH za 2014.

Rukometaš Nikola Prce i džudistki-
nja Larica Cerić najbolji su sportisti 

Bosne i Hercegovine za 2014. godinu, odlu-
čio je stručni žiri Izbora najboljeg sportiste 
BiH.

Završna manifestacija koja je ove godine 
održana pod pokroviteljstvom Dragana Čo-
vića, člana Predsjedništva BiH, uz partner-
stvo Olimpijskog komiteta BiH i podršku 
Ministarstva civilnih poslova BiH, na ko-
joj su proglašeni najbolji od onog što je bh. 
sport iznjedrio u prošloj godini, održana je 
u Kongresnoj dvorani hotela “Holiday” u 
Sarajevu.

Nikola Prce, koji zbog povrede ligamena-
ta skočnog zgloba nije bio u mogućnosti da 
lično primi nagradu, za priznanje koje je za-
služio odličnim igrama u dresu rukometne 
reprezentacije BiH i Pik Segeda, zahvalio se 
putem video poruke.

“Velika mi je čast i jako mi je drago zbog 
priznanja. Ostaje žal zbog činjenice da neću 
moći prisustvovati svečanoj ceremoniji, 
a možda i još veća žal što postoji moguć-
nost da zbog povrede propustim Svjetsko 
prvenstvo.U 2014. godini desilo mi se mno-
go lijepih stvari, kao što su uspjeh sa repre-
zentacijom i osvajanje prvog evropskog po-
kala sa mojim bivšim klubom Pik Segedom. 
Priznanje je došlo kao šlag na tortu uspješne 
godine i jako sam sretan i ponosan što je cijenjeni žiri baš 
mene proglasio za najboljeg u BiH”, rekao je Prce.

Larisa Cerić je četvrti put proglašena najboljom sportistki-
njom BiH.

U nizu vrhunskih rezultata koje je ostvarila 2014. posebno 
mjesto u vitrinama zauzima srebro osvojeno na Evropskom 
seniorskom prvenstvu u Montpellieru.

Višestruka šampionka BiH briljirala je i na dva evropska 
kupa, osvojivši zlatne medalje u Sarajevu i Beogradu.

Pobjedničko postolje nije joj izmaklo ni u Mađarskoj, kada 
se na Grand Prixu ”Budimpešta 2014” u izuzetno jakoj kon-
kurenciji proslavila osvajanjem bronzanog odličja.

Vrhunski rezultati i kontinuitet koji ima svrstavaju je ne 
samo među najozbiljnije bh. kandidate za nastup, već i za 
osvajanje prve medalje na Olimpijskim igrama u Rio de Jane-
iru. Na evropskoj seniorskoj rang listi Cerić trenutno zauzima 
prvo mjesto.

Stručni žiri kojim je predsjedavao velikan bh. i jugosloven-
skog fudbala Faruk Hadžibegić odredio je dobitnike i u preo-
stalih devet kategorija.

Titulu najboljeg trenera dobio je Dragan Marković, selek-
tor rukometne reprezentacije BiH, koji je s reprezentacijom 
izborio istorijski plasman na svjetsko prvenstvo u Kataru ove 

godine. Shodno navedenom uspjehu, najboljom ekipom pro-
glašena je rukometna reprezentacija BiH.

Nagradu za najperspektivniju sportistkinju 2014. godine 
je zaslužila članica Atletskog kluba Borac iz Banjaluke Ni-
kolija Stanivuković, jedna od rijetkih bh. atletičarki koja se 
uspješno bavi sedmobojem.

Titulom najperspektivnijeg sportiste okitio se mladi ko-
šarkaški reprezentativac Džanan Musa, najbolji strijelac 
evropskog kadetskog prvenstva ”A” divizije.

Nagrada za ”fer-plej” otišla je biciklistkinji Lejli Tanović, 
koja je tokom trke pritekla u pomoć jednom takmičaru koji je 
pao, iako se nalazila na drugom mjestu i znala da gubi dra-
gocjeno vrijeme.

Nagrada za životno djelo posthumno je dodijeljena le-
gendarnom golmanu banjalučkog Borca Slobodanu Karali-
ću. Isto priznanje otišlo je u ruke Ivana Hmjelovjeca, bivšeg 
olimpijca i čovjeka koji je cijeli život posvetio gimnastici i 
radu sa mladima.

Nagrada za razvoj sporta pripala je Azmiru Husiću koji 
je spasio FK Sloboda iz Tuzle propasti.

Reprezentacija BiH u sjedećoj odbojci 13. put je progla-
šena za najbolju ekipu u sportu za invalide, a kapiten repre-
zentacije Sabahudin Delalić dobitnik je nagrade za najboljeg 
sportistu u sportu za invalide.

Neočekivani znakovi koji odaju da ste inteligentni

Prošlu 2014. godinu, kada je riječ o svijetu poznatih 
i slavnih, pamtićemo po nekoliko događaja koji su 

nas, ponaosob, obradovali, ali i rastužili.
Dva vjenčanja

Anđelina Džoli i Bred Pit
Jedan od najpoznatijih glumačkih parova Anđelina 

Džoli i Bred Pit, iako su dugo živjeli zajedno i imaju djecu, 
vjenčali su se tek u avgustu 2014.godine u Francuskoj. Njena 
“Versace” vjenčanica sa dječjim ilustracijama je bila jedin-
stvena.

Amali Alamudin i Džordž Kluni
Holivudski zavodnik Džordž Kluni vjenčao se u sep-

tembru u Veneciji s Amali Alamudin, britanskom aktivistki-
njom za ljudska prava. U trenutku vjenčanja na planeti nije 
bilo važnijeg događaja.

Povratak velikana
“Pink Floyd”
Britanska grupa “Pink Floyd” objavila je u novembru, 

poslije 20 godina, novi studijski album “The Endless River”. 
Album odaje poštu klavijaturisti Riku Rajtu, koji je umro 
2008. godine. “Pink Floyd” je jedna od najuspješnijih rok 
grupa u istoriji.

Odlazak zvijezda
Lorin Bekol
Legendarna holivudska zvijezda i dobitnica “Oscara”, 

glumica Lorin Bekol, umrla je u avgustu, u 90. godini. Bila 
je poznata kao jedna od najljepših glumica svog vremena, a 
igrala je u klasicima poput “Ki Largo” i “Veliki san”.

Robin Vilijams
Cijeli svijet je u bio u žalosti nakon što je glumac Robin 

Vilijams, oskarovac, najpoznatiji po ulogama u komedijama, 
pronađen u avgustu mrtav u svojoj kući u Kaliforniji.

Oskar de la Renta
Modni dizajner Oskar de la Renta, jedan od najuticajnijih 

dizajnera druge polovine 20. vijeka, čovjek koji je oblačio prve 
dame SAD i holivudske zvijezde, preminuo je u oktobru u 82. 
godini.

Džo Koker
Engleski rok i bluz pjevač Džo Koker umro je u decem-

bru u 70. godini od raka pluća. Poznat po hrapavom glasu i 
divljoj igri na sceni, slavu je stekao obradama popularnih 
pjesama, uključujući i numeru “The Beatlesa” “With a Little 
Help From My Friends”, koja je 1968. dospjela na prvo mjesto 
top-lista i lansirala ga u svjetsku muzičku orbitu.

Godina tuge i sjaja

Seksi ministrica kulture 
navukla na sebe bijes kon-
zervativaca fotkama s plaže

Lisa Hanna, jamajčanska ministrica kul-
ture i mladih, navukla je na sebe bijes kon-
zervativaca nakon što je na svom Facebook 
profilu objavila fotografije s odmora.

Problem je bila mokra majica s likom 
Boba Marleyja, a mnogi su se zapitali je li to 
prikladno za jednu ministricu. 

I dok su dosadni konzervativci lupetali 
klasične gluposti, na njezinu je stranu stala 
televizijska veteranka Fae Ellington i rekla je 
da se ljudi tako i odijevaju na plažama te do-
dala da Lisa dobro izgleda.

Ministrica je nedavno putem Instagra-
ma pohvalila ponovnu uspostavu diplomat-
skih odnosa između SAD-a i Kube: “Živjela 
Kuba. Sretna sam zbog ovakvog razvoja do-
gađaja”.

Mik Džeger u vezu sa 43 
godine mlađom balerinom

Legendarni roker, 71. godišnji Mik Džeger, ima novu 
ljubav za koju se, 
doduše, već znalo ili 
barem naslućivalo.

Frontmen Roling-
stonsa je uslikan na 
terasi švajcarskog 
hotela u društvu 
43 godine mlađe 
Melani Hemrik, 
balerine Američkog 
baletskog teatra, 
samo par nedjelja 
nakon smrti njegove 
dugogodišnje part-
nerke Loren Skot.

Ali, ako se tada govorilo o “prolaznom flertu”, sada, 
poslije “intimne” fotografije para koju je objavio Nju-
jork Post, nema sumnje da se radi o ozbiljnoj vezi.

Fotografija, nalik selfiju, na kojoj nasmejani Mik i 
Melani djeluju srećno, napravila je krug po američkim 
medijima neposredno pred katolički Božić.

Mik je upoznao Melani dok je sa Stonsima bio na 
turneji u Japanu, gde je u to vreme nastupala njena 
baletska trupa.

Mlada balerina je zbog slavnog rokera raskinula 
vjeridbu sa tadašnjim momkom, baletanom Hoseom 
Manuelom Karenjom.

Razveo se Klint Istvud
Klint Istvud i zvanično se razveo od svoje supruge 

sa kojom je živio 18 godina.

Sud u Montereju finalizovao je razvod. Klint i Dina 
Mari Istvud imaju jednu kćerku koja je napunila 18 go-
dina.

Dina Mari Istvud podnijela je zahtjev za razvod 
braka u oktobru 2013. navodeći nepomirljive razlike 
kao razlog razvoda.

Istvudovi su bili u braku od marta 1996. Par se upo-
znao kada je ona intervjuisala glumca i Oskarom na-
građenog režisera za jednu TV stanicu.

Klint Istvud je ranije bio u braku sa Megi Džonson 
od 1953. do 1984

OVAN (21.03 - 20.04)
LJUBAV: Cijelu ovu godinu Saturn će biti u opoziciji na vaš 
znak i zahtijevat će od vas maksimalnu odgovornost i oz-
biljnost u odnosima s drugima. Frustracija će biti, ali ako 
svemu pristupite zrelo, konačno definiranje veza, odnosa 
i dosezanje rješenja, učinit će da vam kamen padne sa 

srca. Povoljni periodi za ljubav su od 8.1. do 5.2., posebno povoljno vrijeme 
kad je Venera u vašem znaku jest od 22.4. do 16.5.
KARIJERA: Početak godine bit će iznimno zahtjevan. Morat ćete prihvatiti 
određene promjene u vezi svog statusa i definirati sasvim novi pravac kari-
jere. Cijeli ovaj proces dogodit će se već tokom januara. No, ne brinite, jer 
vrlo brzo dolaze povoljni utjecaji. Oni počinju 23.1. s ulaskom Jupitera u vaš 
znak koji će njim proletjeti takvom brzinom da sami nećete vjerovati što vam 
se sve događa. Kako 12.3. i Uran ulazi u Ovna (što se dogodi jednom u 84 
godine), to će istovremeno početi ciklus opšte revolucije u vašem životu koji 
će potrajati idućih sedam godina. 
ZDRAVLJE&SAVJET: Prva polovina godina donijet će vam vedar duh i mo-
gućnost da svojim optimizmom nadvladate eventualne tegobe. Druga polovi-
na godine također će biti dobra, a povremeno će vas mučiti loša raspolože-
nja koja će dolaziti isključivo kao utjecaj drugih ljudi. 

BIK (21.04 - 20.05)
LJUBAV: Nakon nekoliko mjeseci ljubavne suše, vama 
će ipak krenuti nakon 8.1. Prvi dio godine bit ćete iznimno 
maštoviti u svom ljubavnom životu i iznjedrit ćete brojne 
neobične ideje kojim ćete oplemenjivati svoje privatne 
odnose. Drugi dio godine imat ćete potrebu da svoju sre-

ću podijelite s drugima, sa svojim prijateljima, a društveni život bit će vam 
bogat i raznolik. Pojačat će se prilike za izlaske i za uživanja.
KARIJERA: Godina će započeti bolje nego što očekujete jer će vam se ko-
načno otvoriti vrata za razvoj u struci. Nove okolnosti doprinijet će da vas 
napokon primijete i priznaju kao ravnopravnog konkurenta u poslu kojim se 
bavite. Od 5.6. s ulaskom Jupitera u vaš znak počinje obećavajuće razdoblje 
kad se okolnosti, ljudi i događaji slažu tako da vam otvaraju velike mogućno-
sti razvoja i prosperiteta u poslu. Tako će biti u nastavku tokom cijele godine.
ZDRAVLJE&SAVJET: Prisustvo Saturna u Vagi u vašoj prirodnoj 6. kući 
zdravlja provocirat će vaše bubrege i mokraćni mjehur. To će vam biti osjetlji-
viji dijelovi tijela, pa vodite računa da pijete dovoljno tekućine. Bit ćete zdravi, 
a glavni problem bit će vam iskušenje pretjerivanja u konzumacijama. Ovo će 
biti naglašenije u drugom dijelu godine kad ćete biti hedonistički nastrojeni. 
Unaprijed pripremite metodu skidanja viška kilograma.

BLIZANCI (21.05 - 20.06)
LJUBAV: Neki među vama ove će godine imati priliku 
malo ozbiljnije definirati svoj odnos, a moguće je da se 
kroz zrelije razmišljanje odlučite i za djecu. Zabave će 
vas zanimati malo manje, a više ćete se okretati obitelj-
skom životu i intimnostima. Što se tiče legaliziranja veza, 

ono je povoljnije nakon 23.1., pa u nastavku cijelu godinu.
KARIJERA: Uticaji na vaš status i karijeru ispočetka će biti mještoviti. S ob-
zirom na promjene u sektoru financiranja i sponzoriranja poslova početkom 
godine, nećete biti svjesni da dugoročno stojite dobro. Brinut ćete se zbog 
osjećaja nestabilnosti, a razdirat će vas i unutrašnje ambicije i nerealni po-
slovni apetiti. Bit će sve više onih koji će vam vjerovati i obraćati vam se za 
pomoć ili savjet. Mnogi Blizanci i Blizančice ove će godine napokon doživjeti 
i plodove svog prethodnog rada, pa ako su radili dobro, bit će i zadovoljstva. 
Od novembra nastupa nešto napornije razdbolje kad će biti više stresa, a 
manje energije i trebat ćete ekonomizirati sa svojim snagama. Tako će biti do 
kraja godine, ali rezultati neće izostati.
ZDRAVLJE&SAVJET: Do proljeća vodite računa o urednoj prehrani i ojačajte 
svoju otpornost na stres. U nastavku dolazi do mirnijih utjecaja kad ćete se 
moći malo više pozabaviti sobom i svojim tijelom.

RAK (21.06 - 20.07)
LJUBAV: Jako je važno da odmah u startu godine sma-
njite svoja ljubavna očekivanja na realnu razinu i da do-
pustite drugoj strani da bude ono što jest. Ova tolerancija 
tek će kasnije polučiti rezultate.
KARIJERA: Godina će vjerojatno početi obeshrabrujuće. 

Nećete imati osjećaj da vladate situacijom i da možete na išta utjecati. Sve 
će biti u rukama drugih koji će odlučivati i o vašoj sudbini. Vi ćete se jedino 
moći prilagođavati. Stresa i nervoze bit će kao u priči, a o umoru da i ne 
govorimo. Tko može, neka u siječnju pobjegne na odmor. Za utjehu, to će 
ujedno biti i najgori dio godine. Sve dalje, u nastavku, bit će bolje od toga. 
Potkraj zime vaše će ideje konačno moći doći do izražaja, a vi ćete dobiti 
snagu da ih i prezentirate. 
ZDRAVLJE&SAVJET: Prvi dio godine svakako će biti zahtjevniji i naporni-
ji nego drugi. Stresovi koji će dolaziti iz okoline i direktno utjecati na vašu 
podsvijest (nećete ih uvijek lako prepoznavati) mogli bi vam oduzimati zado-
voljstvo i energiju. Ponekad ćete se osjećati zaista frustrirano, pa će osjećaj 
nemoći također biti aktualan. Važno je da vjerujete u ono što radite jer ćete 
snagom duha nadvladavati lošija raspoloženja. Drugi dio godine dolazi do 
općeg poboljšanja, živite urednije i mirnije, te se lakše nosite sa svime.

DJEVICA (22.08 - 22.09)
LJUBAV: Slušajte svog partnera ako ste u vezi, jer vam 
on čini dobro, premda toga niste uvijek svjesni. Neki će 
tokom ove godine dobiti neočekivano nasljedstvo ili do-
bar miraz. Vaši privatni odnosi razvijat će se stabilno i 
bez većih potresa. Štoviše, nakon 12.3. izlazite iz faze 

promjena koja je trajala sedam godina i donijela novi sistem odnosa ili novi 
pristup istim. Sad konačno znate što želite i formirali ste svoj stav. 
KARIJERA: Kad godina počne primijetit ćete da se nalazite u pravom labi-
rintu vrlo različitih poslovnih odnosa. Neki će vas uveseljavati, a neki zaista 
zabrinjavati. Morat ćete se snalaziti i balansirati najbolje kako znate, a sve 
zato da biste sa svima izašli na kraj. Dobro je da sve pažljivo proanalizirate, 
ali sebi odredite tajming kako prilika ne bi promakla zbog vašeg pretjeranog 
opreza. Od juna vam se otvaraju vrata za napredovanje, stručno usavršava-
nje, stipendiju ili saradnju s inostranstvo. 
ZDRAVLJE&SAVJET: Cijelu godinu bit će na nebu poneki povoljan utjecaj 
koji će čuvati vaše zdravlje. Bit ćete jedan od sretnika koji će imati zavidnu 
kondiciju i dobro raspoloženje. Nema značajnijih loših utjecaja, osim onih 
blažih i prolaznih koje ćete lako nadvladati. Može se reći da vas očekuje 
jedna stabilna godina kad se o zdravlju radi.

LAV (21.07 - 21.08)
LJUBAV: Vaša trpljenja i frustracije završavaju se već 
početkom godine i vrlo brzo dobivate dobar vjetar u leđa 
kad se o ljubavi radi. Konačno ćete moći jasno reći što 
vam leži na duši, a da vas druga strana dobro razumije i 
prihvaća. Gladni ste ljubavi, a ove godine će je i biti.

KARIJERA: Godina će početi žestokim radnim tempom. Morat ćete svima 
biti na usluzi, a neki će raditi i prekovremeno. Pametniji među vama bit će 
sretni zbog toga jer su svjesni da je danas dobitak kad imate puno posla. 
Istovremeno ćete voditi pregovore sa sponzorima, ali će tu stalno zapinjati. 
Situacija oko toga raščistit će se i pokrenuti potkraj zime, a od proljeća po-
činje sve povoljnije razdoblje za vas i vaš razvoj u karijeri. Posljednja dva 
mjeseca sve ćete se više angažirati oko financija i zarade. Tu ćete morati 
uložiti dodatne napore da ostvarite rezultate.
ZDRAVLJE&SAVJET: U prvom dijelu godine svakako će doći do poboljšanja 
vašeg opšteg stanja. Bićete zdravi i spremni na mnoge nove izazove. Drugi 
dio godine najviše iskušenja donijet će sladokuscima, ovisnicima i alkoholi-
čarima. Jedni će se debljati, drugi drogirati, treći opijati, a rezultati će biti loši 
za zdravlje. Zato se odmah u startu osvijestite o zdravom životu i ojačajte 
svoj karakter kako ne bi upali u zamku loših navika.

Godišnji horoskop za 2015

ŠKORPIJA (23.10 - 22.11)
LJUBAV: Kad zbrojite ono što je iza vas, možete biti zado-
voljni. Ove godine vi ćete uglavnom učvršćavati stečene 
pozicije i razvijati uspostavljene skladne privatne odnose. 
KARIJERA: Godina iza vas bila je odlična u privatnom 
životu, a ova koja dolazi donijet će i neke pomake u po-

slovnom. U početku ćete se zateći zapleteni u mreži ljudi kojim ćete stalno 
morati davati razne informacije. Ova gužva neka vas ne zavara, jer je njen 
karakter površan. One bitne stvari događaju se iza fasade. Najdragocjenija 
stvar ove godine bit će osjetno poboljšanje radnih uvjeta, tako da će mnogi od 
vas (već od veljače) odlaziti na posao s osmijehom. Proširit ćete i poboljšati 
odnose sa suradnicima, a posebno dobri bit će odnosi s vama podređenima. 
Na njih se zaista možete osloniti, premda će vas ponekad i zbunjivati. Tokom 
drugog dijela godina malo ćete se ulijeniti, ali ćete relativno uredno odrađivati 
svoje radne obveze.
ZDRAVLJE&SAVJET: Ono po čemu ćete vjerojatno zapamtiti ovu godinu jest 
mogućnost promjene stila življenja. Mnogi će odlučiti prestati s lošim navika-
ma bilo da se radi o pušenju, piću ili o načinu prehrane. Povremeno će vam 
se javljati podsvjesni strahovi ili bi snovi mogli biti zabrinjavajući. U takve 
dane svakako aktivirajte svoj smisao za humor i sve će doći na svoje mjesto.

STRIJELAC (23.11 - 20.12)
LJUBAV: Godina će početi sa zavođenjem s vaše strane, 
a od veljače će uslijediti brojne prilike za izlaske i bogat 
društveni život. Neki Strijelci i Strelice ovog će se proljeća 
neočekivano i sretno zaljubiti. Ostali dio godine nastojat 
će učvrstiti svoju vezu i u tome će uglavnom i uspijevati. 

Bit će i onih koji će se ove godine odlučiti na dijete. 
KARIJERA: Početak poslovne godine donosi određene financijske probleme 
i pritisak da se način zarađivanja mora promijeniti. Neki će biti u iskušenju da 
posegnu za nelegalnim varijantama poslovanja. Dobro razmislite o mogućim 
posljedicama. Jedino na što se možete osloniti jeste vi sami i vaš rad, pa 
makar rezultati bili i skromniji. Drugi dio godine donosi poboljšanje radnih 
uvjeta i sve bolju suradnju s kolegama. Mnogi među vama odlazit će na po-
sao s iskrenim zadovoljstvom. Posljednja dva mjeseca u godini zapamtit ćete 
po pojačanom pritisku svojih nadređenih, po malo više stresa, ali i ambicija.
ZDRAVLJE&SAVJET: Kako godina bude odmicala, vi ćete se osjećati sve 
bolje i bolje. Prvo poboljšanje uslijedit će nakon 23.1., iduće nakon 12.3.,  a 
nakon 5.6. i sami ćete se okrenuti zdravijem način života i tako svoju kondici-
ju još više poboljšati. Više stresa uslijedit će u studenom i prosincu, ali ako ste 
se unaprijed bavili svojim tijelom i psihom, to ćete dočekati potpuno spremni.

JARAC (21.12 - 19.01)
LJUBAV: U prvom dijelu godine ponekad ćete teže uskla-
đivati privatni i poslovni život. Ako upadnete u zamku 
zanemarivanja partnera, sjetite se da malim darom po-
kažete svoju pažnju. Neki će se zaljubiti, a bit će i onih 
koji će se u drugom dijelu godine odlučiti za roditeljstvo.  

KARIJERA: Godina počinje nekim vama važnim osobnim odlukama ili sa-
svim novim stavom prema poslu koji radite. Moguće je da ćete nešto odlučiti 
pod pritiskom, ali i s puno energije, pa i hladne glave. To bi vam u konač-
nici moglo donijeti mogućnost da vi sami više dođete do izražaja na poslu i 
unaprijedite svoju karijeru. Svakako da ćete u nastavku biti dosljedni svojim 
odlukama. Prvi dio godine bit će teži nego drugi, jer ćete cijelo vrijeme morati 
balansirati između utjecaja koji pod svaku cijenu mogu razviti posao i onih 
koji ga blokiraju.
ZDRAVLJE&SAVJET: Prvi dio godine bit će naporniji i zahtjevniji nego drugi. 
Zato se dobro pripremite jer će vam trebati dosta snage da izdržite pritiske, 
rokove, ali i povremena depresivna raspoloženja. Neki će ići iz krajnosti u 
krajnost – čas će živjeti gotovo asketski i postiti, a već drugi tren će upadati 
u faze hedonizma i prejedanja. Ova neujednačenost može vam donijeti neke 
poremećaje u organizmu, pa se disciplinirajte. 

VODOLIJA (20.01 - 18.02)
LJUBAV: Već nakon 8.1. uslijediće poboljšanje u vašim 
privatnim odnosima. Na to ste zaista dugo čekali, pa će 
vam ova godina svakako biti sretnija nego prethodna. 
Kako ćete ostvarivati brojne kontakte s različitim ljudima, 
to će oni koji još traže srodnu dušu stalno biti u prilici da 

se s nekim zbliže. Sigurno je da vam neće biti dosadno jer ćete uvijek biti u 
krugu ljudi. 
KARIJERA: Vi ćete tokom prve polovine ove godine ići iz dobrog u bolje. 
Premda ćete na samom početku biti obuzeti određenim sumnjama, pa čak 
i strahovima koji vam miniraju samopouzdanje, sve ćete uspjeti nadvladati i 
već od veljače krenuti s otvaranjem prema ljudima i širenjem mreže surad-
nika. Kontakti i komunikacije bit će ključ vašeg uspjeha, a prava ekspanzija 
povezanosti s drugima uslijedit će od proljeća.
ZDRAVLJE&SAVJET: Cijelu godinu kretat ćete se više nego inače i to će 
stalno doprinositi vašem zdravlju. Bit ćete uglavnom u dobroj formi i zdravi. 
Drugi dio godine može donijeti malo neuredniji stil života, više jela i pića kroz 
tulume, pa se u startu kontrolirajte. Nakon manje krize na početku godine, 
psihički ćete biti stabilni do te mjere da možete biti podrška drugima.

RIBE (19.02 - 20.03)
LJUBAV: Iza vas je dobra ljubavna godina kad ste izašli iz 
krize i poboljšali svoj privatni život. Jupiter izlazi iz vašeg 
znaka 23.1. i više neće biti toliko pogodnosti, no to ne 
znači da će vam biti loše. Možete očekivati solidan razvoj 
odnosa ukoliko budete spremni uvažavati potrebe druge 

strane.
KARIJERA: Početak godine zapamtit ćete po specifičnoj situaciji. Vjerovatno 
ćete biti u poziciji da nekome pomognete, ali biste mogli i zakazati. Odluka 
koju ćete donijeti imat će dugotrajne posljedice po razvoj određene suradnje 
koja će se ili nastaviti ili prekinuti. Što više budete čuvali svoje blago, to će 
više biti i situacija kad ćete imati neplanirane izdatke. Tako će većina godine 
proteći u stilu što dođe, to i ode.
ZDRAVLJE&SAVJET: Većinu godine osjećat ćete se dobro i nećete imati 
značajnijih zdravstvenih problema. Povremeno su moguće lakše tegobe u 
donjem dijelu tijela, a najvjerojatnije u području bubrega. Kako ćete se u 
drugom dijelu godine sve više kretati, to će vam se i zdravstveno stanje još 
više poboljšati. Bilo bi dobro da se malo više pozabavite nekim sportom ili 
barem rekreacijom. I ne samo zato, nego jer će se to nastaviti i u godini koja 
slijedi iza ove.

VAGA (23.09 - 22.10)
LJUBAV: Prelazak Jupitera i Urana u vaše prirodno 7. 
polje odnosa sigurno će vam donijeti nove prilike, ali i za-
htjeve u ljubavnom životu. Mnogi će morati više uvažavati 
partnera i njegove potrebe, a kod nekih će to biti potreba 
za većom samostalnošću. Ponekad će vam biti teško pri-

lagođavati se, ali ako zaista iskreno volite, uspjet ćete. 
KARIJERA: Godina bi mogla početi napetostima i potrebom da pod svaku 
cijenu provedete svoje zamisli. Mnogi će pokazati poznatu Vaginu željeznu 
rukavicu i svojim autoritetom na fin, ali nepopustljiv način rušiti sve prepreke, 
no tako će se nekima i zamjeriti. Stresa će biti, pa se pripremite na napore i 
nemire. Kontrolirajte svoje ambicije, ali ne odustajte od njih. Bit će i onih koji 
će suočeni s jednim obiteljskim problemom posao ostavljati po strani. Ipak, 
od proljeća se fokusiraju na redovne radne zadatke. Ključ vašeg uspjeha ove 
godine nalazi se u suradnji s drugima 
ZDRAVLJE&SAVJET: Bit će ovo naporna godina. Najviše zbog Saturna u 
vašem znaku koji će od proljeća malo pa malo dolaziti u opoziciju s Uranom, 
a u prvom dijelu godine i s Jupiterom. To će se manifestirati kroz pojačane 
napore i stresove (naročito na počecima godišnjih doba), pretjerivanja u kon-
zumacijama, frustracije ili neraspoloženja.

zabava

  ◊
Haso se žali Muji:
• Meni moja žena stalno prigovara da više 
nema džentlmena među nama, muškar-
cima.
Mujo odmahuje glavom:
• Jok, bolan, nije istina, evo ja neki dan 
držao Fati kišobran, da ne pokisne.
Haso zadivljeno upita:
• Stvarno? A kad?
• Kad je mjenjala gumu kod Doboja...

◊
Bili u vozu Bosanac, Škot, Kubanac i 
Cigan.Kubanac zapali kohibu i povuče 
2-3 dima i poslije je baci kroz prozor, a 
Bosanac će ti na to:
- Što bolan baci kohibu?
Kubanac: 
- ima toga kod nas koliko hoćeš...
Škot uze viski i uze 2-3 gutljaja i baci 
kroz prozor.Bosanac mu kaže:
- Što baci viski ?
Škot kaže:
- Imamo mi toga koliko hoćeš...

Bosanac, šta će, baci cigana kroz prozor 
Pitaju ga Škot i Kubanac:
- Što baci cigana kroz prozor?
Bosanac:
- Ima toga kod nas kol’ko hoćeš!

◊
Uhvati Bil Gejts zlatnu ribicu i ona 
mu,kao i svima prije njega kaze:
Molim te beci me nezad u vodu.
Baci je Bil nazad u vodu i nastavi da peca
Izviri zlatna ribica iz vode i kaze:
A,zelja?
Na to ce Bil:
Ma ajd dobro! Reci sta zelis!

◊
Pricaju Mujo i Haso.Kaze Haso Muji:
- “Mujo ja mislim da sam ja gej.
- Kako gej? Vozas li ti BMW po 
Montekarlu?
- Ne vozam.
- Ides li na izlet na Havaje?
- Ne idem.
-Pa Haso bolan! Ti nisi gej, ti si obična 
pederčina.

vicevi
TATA? MOJ 
MUŽ HOGAR?

TATA... I TO RANO 
            JUTROS!

AHA, I ODMAH JE 
OTIŠAO U ŠUMU PO 

DRVA!

KO JE BACIO 
SMEĆE?

AL' ĆEMO DA SE 
GRIJEMO ZA NOVU 

GODINU...

JA ĆU UKRASITI 
KUĆU... DA SE 
VAS DVIJE NE 

PENTRATE!

SAD ĆU JA SPREMITI PIĆE...

NARAVNO, PRVO 
ĆU OPRATI RUKE!

ZAR NIJE TATA 
PRAVO SRCE? 

 POHVALI 
 GA MALO!

HOĆU! TOLIKO SI 
DANAS DOBAR 

DA TE NE MOGU 
PREPOZNATI!

HVALA, 
HELGA!

NEGO... KO ĆE ČEKATI NOVU GODINU... 
RECI, KOME SI KUPILA ONE DIVNE  
CRVENE SANKE... ONE  
SAKRIVENE U ŠUPI?O, DA!

AH!

NE PRETJERUJ, HOGARE! ZNAŠ DA SI 
NA DIJETI!

PRIJAĆE VAM I MENTOL BOMBONE 
POSLIJE JELA!

UPS! U PRAVU SI!

po dogovoru.Tel: 718 545 7783            
Prodajem trosoban stan 83m2 na 
trećem spratu u Lukavcu.
Tel: 904 514 2133       
Prodajem kuću 10X10m2 na sprat ( 
plac 400m2).Centar Banovića.
Tel: 011387 66 396 960    

Povoljno i sigurno čuvanje Vaše 
djece-Lawrenceville.
Tel: 404 819 3419     

Upoznao bih ženu,bosanku,staru 
do 60.godina radi druženja.
Tel: 314-484-5049

Traži se žena za čišćenje kuća.
Fleksibilni sati. Mogućnost dobre 
zarade. Sve informacije na 
telefon:404-547-7017

Živim u Njemačkoj sa bratom.
Željela bih upoznati muškarca 
60-ih godina radi druženja i braka.
Tel: 01149-703-123-6738

Živim u U.S.A. država Teksas i 
željela bih upoznati slobodnog 
muškarca koji živi ovdje u U.S.A. 
od 55 godina radi zajedničkog 
druženja i mogućeg braka.
Tel: 469-449-7095
Prodajem harmoniku Dallape Super 
Maestro 12+1+7.Tel: 727 333-
1317

dogovoru.
Tel: 01149 703 123 5002
Prodajem stan: Podlugovi,zgrada 
željeznička stanica,papiri 
1/1,54m2,potrebna adaptacija.
Tel: 206-769-4447
Prodajem stan u Tuzli 63m2.
Cijena 1100km/m2 ili po dogovoru.
Lokacija Dragolod (blizu stadiona).
Tel: 727-488- 3164   
Prodajem kuću,predgrađe Saraj-
eva,140m2,telefon,struja,voda,4 
duluma zemlje sa 108 voćaka.
Tel:011381 64 886 2544
Prodajem stan u centru Zenice sa 2 
balkona,potrebna adaptacija.Cijena 

Prodajem zemljište u Dobrim 
Vodama,Bar blizu plaže sa 
građevinskom dozvolom,226m2.
Cijena po dogovoru.
Tel: 718 545 7783 
Izdajem trosoban stan u Sarajevu 
(Alipašino Polje, “A” faza) na 
vremenski period od 2-5 godina.
Tel: 314 488 1798                                       
Prodajem dvospratnu kuću u 
Sarajevu,Vraca,u blizini policijske 
škole.Površina 200m2+dvorište i 
privatni put.Tel: 704 900 4621 ili 
011387 33 618 325 
Prodajem kuću na sprat 117m2 
u Novom Travniku,centar grada.
Mali poslovni prostor.Cijena po 

Razno

Prodaja

MALI OGLASI
Europa magazin Vam nudi besplatne privatne male oglase do 20 riječi. 
Popunite kupon sa ove stranice i pošaljite ga na adresu:

Europa Magazine 
(mali oglasi) 
P.O. Box 867 
Lawrenceville, GA 30046
ili na e-mail adresu: 
redakcija@europamagazine.info

